
''ന്യൂ ജനറേഷന് സ്വന്തം കാര്യം ന�ോക്കാൻ 
മാത്രമേ അറിയൂ. വീട്ടുകാരുടെയ�ോ നാട്ടു

കാരുടെയ�ോ കാര്യത്തിൽ ഒരു താല്പര്യവുമില്ല. മറ്റു
ള്ളവര�ോട് അനുകമ്പയ�ോടെ പെരുമാറാൻ അറി
യില്ല. എപ്പോൾ ന�ോക്കിയാലും ഫ�ോണിൽ കുത്തി, 
വീഡിയ�ോയും കണ്ട്, പാട്ടുംകേട്ട് ഇരിക്കും. പിന്നെ 
സ�ോഷ്യൽ മീഡിയയിൽ പടം ഇടലും ഫ�ോർവേഡ് 
ചെയ്യലും - ഇതില�ൊക്കെയേ അവർക്ക് താല്പര്യമുള്ളൂ.''
പല മാതാപിതാക്കളും തങ്ങളുടെ കുട്ടികളെക്കുറി
ച്ചും അവരുടെ കൂട്ടുകാരെക്കുറിച്ചും പറഞ്ഞു നമ്മൾ 
കേട്ടിട്ടുള്ള കാര്യമാണ്. ഈ വിഷയത്തിൽ ഈയടു
ത്ത് ഉണ്ടായ ചില അനുഭവങ്ങൾ പങ്കുവയ്ക്കാൻ ആഗ്ര
ഹിക്കുന്നു.
കേരളത്തിലെ ഒരു മെഡിക്കൽ ക�ോളേജിൽ 
ഈ വർഷം എംബിബിഎസ് പാസായ കുട്ടിക
ളുടെ ക�ോൺവ�ൊക്കേഷൻ പരിപാടിയിൽ പങ്കെടു
ക്കാൻ ഒരവസരം ലഭിച്ചു. ഈ വർഷം പാസായവര്‍ 
കൂടാതെ കഴിഞ്ഞവർഷം പരീക്ഷയ്ക്കിരുന്ന സുഹൃത്തു
ക്കളായ നാല് പെൺകുട്ടികളും ഉണ്ടായിരുന്നു. ആ 
നാലുപേർക്ക് പ്രത്യേക കയ്യടിയും പ്രോത്സാഹനവും 
കണ്ടപ്പോൾ എന്തോ ഒരു പ്രത്യേകത ത�ോന്നി. പി
ന്നീടാണ് അടുത്തിരുന്ന ഒരാൾ അതിന്റെ കാരണം 
പറഞ്ഞു തന്നത്.
ഈ നാലു പേരും വളരെ അടുത്ത സുഹൃത്തുക്കളാ
യിരുന്നു. അവർ ഒരുമിച്ച് ക�ോളേജിൽ ചേരുമ്പോൾ 
ഒരുമിച്ച് ക�ോൺവെക്കേഷന് സ്റ്റേജിൽ കയറുന്നത് 
സ്വപ്‌നം കണ്ടിരുന്നു. പക്ഷേ നിർഭാഗ്യവശാൽ 
അതിൽ ഒരാൾക്ക് ക�ോഴ്‌സ് പൂര്‍ത്തിയാക്കാന്‍ സാ
ധിച്ചില്ല. ആ സുഹൃത്ത് പാസായതിനുശേഷം ഒരു
മിച്ച് ക�ോൺവ�ൊക്കേഷന് സ്റ്റേജിൽ കയറിയാൽ 
മതിയെന്ന് മറ്റു മൂന്നുപേരും തീരുമാനിച്ചു. പഠനം 
കഴിഞ്ഞ് ല�ോകത്തിന്റെ പല ഭാഗത്തേക്കും പ�ോയ 
ആ മൂന്നുപേരും തിരിച്ച് നാട്ടിൽ വരികയും ക�ോൺ
വ�ൊക്കേഷന് നാലുപേരും ഒരുമിച്ച് സ്റ്റേജിൽ കയറു
കയും സർട്ടിഫിക്കറ്റുകൾ കൈപ്പറ്റുകയും ചെയ്തു.
യഥാർത്ഥ 'സഹയാത്ര'  ഇതുതന്നെയല്ലേ?
മേൽപ്പറഞ്ഞത് മനുഷ്യര�ോടുള്ള അനുതാപത്തിന് 
ഉദാഹരണമാണെങ്കിൽ കരുണയും ദാക്ഷിണ്യവും മൃ
ഗങ്ങള�ോടും മറ്റു ജീവജാലങ്ങള�ോടും നമുക്കുണ്ടാകണം 
എന്നത് ഓർമ്മപ്പെടുത്തുന്ന ഒന്നായിരുന്നു മറ്റൊര
നുഭവം.

പ�ൊതുവേ പറഞ്ഞാല്‍

അനുതാപത്തോടെ, 
ഒറ്റക്കെട്ടായി 

ഞങ്ങളുടെ പാലിയേറ്റീവ് കെയർ സെന്ററിന്റെ ക�ോ
മ്പൗണ്ടിനുള്ളിൽ കിടന്ന് ഒരു തെരുവുനായ പ്രസവി
ച്ചു. 7 പട്ടിക്കുട്ടികൾ. ഇതു മനസ്സിലാക്കിയ പാലിയം 
ഇന്ത്യയിലെ ചില സഹപ്രവർത്തകർ ഈ പട്ടി
യെയും അതിന്റെ കുഞ്ഞുങ്ങളെയും കുറച്ചു ദിവസം 
വേണ്ട പരിചരണം നൽകി സംരക്ഷിച്ചു.
അപ്പോഴാണ് അടുത്ത ച�ോദ്യം അവരുടെ മുന്നിൽ 
വന്നത്. പട്ടിക്കുഞ്ഞുങ്ങളെ വീണ്ടും തെരുവിലേ
ക്ക് ഇറക്കി വിടുകയാണ�ോ വേണ്ടത്? ഈ കുഞ്ഞു
ങ്ങളെ വളർത്തുവാൻ സന്നദ്ധതയുള്ളവരെ കണ്ടെ
ത്തി അവയെ ഏൽപ്പിക്കുവാൻ അവർ തീരുമാനിച്ചു. 
പാലിയം ഇന്ത്യയുടെ സന്നദ്ധ പ്രവർത്തകരും മറ്റ് 
അഭ്യുദയകാംക്ഷികളും അടങ്ങുന്ന ചില വാട്‌സ്ആ
പ്പ് ഗ്രൂപ്പുകളിൽ ഈ സന്ദേശം പ്രചരിപ്പിച്ചു. ദിവസ
ങ്ങൾക്കകം ഈ ഏഴു പട്ടിക്കുട്ടികളെ അന്വേഷിച്ച് 
അയൽ ജില്ലകളിൽ നിന്നുവരെ ആൾക്കാർ എത്തി 
എന്നുള്ളതും, അതിൽ കൂടുതലും നമ്മുടെ യുവ തലമുറ
ക്കാരായിരുന്നു എന്നുള്ളതും പ്രത്യേകം സന്തോഷം 
നൽകുന്ന കാര്യമായിരുന്നു. ആ തെരുവ് നായയുടെ കു
ട്ടികൾക്കെങ്കിലും തെരുവ് ജീവിതത്തിൽ നിന്നു രക്ഷ
നേടാനായി എന്ന് നമുക്ക് ആശ്വസിക്കാം.
ഇത�ൊക്കെതന്നെയല്ലേ പാലിയേറ്റീവ് കെയറിൽ 
നമ്മൾ പറയുന്ന സഹയാത്രയും അനുകമ്പയും വ്യക്തി
യെയും കുടുംബത്തെയും ഉൾക്കൊള്ളിച്ചുക�ൊണ്ടുള്ള 
പരിചരണവും മറ്റും?
ഈ വർഷത്തെ ല�ോക സാന്ത്വന പരിചരണ ദിനം 
ഒക്ടോബർ 14ന് ആഘ�ോഷിക്കുമ്പോൾ വേൾഡ് 
വൈഡ്  ഹ�ോസ്‌പൈസ് പാലിയേറ്റീവ് കെയർ 
അലയൻസ് (WHPCA) മുന്നോട്ട് വയ്ക്കുന്ന പ്രമേയം 
'കാരുണ്യ കൂട്ടായ്മകൾ: പാലിയേറ്റിവ് കെയറിനായി 
ഒരുമിച്ച് ' ('Compassionate Communities: Together 
for Palliative Care') എന്നതാണ്. നമ്മുടെ ക�ൊച്ചു 
കേരളത്തിൽ യുവതലമുറ ഇതിന്റെ അന്തസത്ത ഉൾ
ക്കൊണ്ടവരാണെന്നത് ഈ അനുഭവങ്ങളിൽ നിന്നു 
വ്യക്തമാണ്. അവർ ര�ോഗികള�ോട് മാത്രമല്ല, മനുഷ്യ
ര�ോടും മൃഗങ്ങള�ോടും മറ്റു ജീവജാലങ്ങള�ോടും ഇതേ 
അനുകമ്പ ഉള്ളവരാണെന്ന് തെളിയിക്കുന്ന ഇങ്ങനെ
യുള്ള ചില അനുഭവങ്ങൾ സന്തോഷവും അതിലേറെ 
പ്രതീക്ഷയും നൽകുന്നു.
		  	 ബിന�ോദ് ഹരിഹരൻ .

ജീവിതം തന്നെ 
മാറ്റുന്നവർ 

സലീന ബീവി

സെപ്റ്റംബർ എട്ട് ഫിസിയ�ോതെറാപ്പി ദി
നമായിരുന്നു. ആധികാരികമായി ഫി

സിയ�ോതെറാപ്പിയെക്കുറിച്ച് അറിയില്ലെങ്കിലും കാ
ലങ്ങള�ോളം നീണ്ടുനിന്ന വേദനയ്ക്ക് ആശ്വാസമാകു
മെന്നത് അനുഭവം ക�ൊണ്ട് പറയാൻ പറ്റും. മരുന്നു
കള�ൊന്നും നൽകാതെ പൂർണ്ണമായും വ്യായാമമുറയി
ലൂടെ ര�ോഗിയുടെ ആര�ോഗ്യനില മെച്ചപ്പെടുത്തുക
യാണ് ചെയ്യുന്നതെന്നും മനസ്സിലായിട്ടുണ്ട്. എന്തെ
ങ്കിലും വ്യായാമങ്ങൾ എങ്ങനെയെങ്കിലും ചെയ്താൽ 
മതിയ�ോ? പ�ോരാ. അതിന് വ്യക്തമായ മാർഗ്ഗനിർദ്ദേ
ശങ്ങളും യന്ത്രസാമഗ്രികളുമ�ൊക്കെയുണ്ട്.
ചില ജീവിതങ്ങളിൽ ഉയിര�ോളം പ്രിയപ്പെട്ട ചികി
ത്സാരീതിയുമാണ്. തളർന്നുപ�ോയ മനുഷ്യന് ജീവൻ 
തിരിച്ചുകിട്ടിയത് ഭാഗ്യമായി എന്നു ത�ോന്നണമെ
ങ്കിൽ സ്വന്തം കാര്യങ്ങൾ സ്വയം ചെയ്യാനുളള തര
ത്തിൽ ആര�ോഗ്യവാനാകണം. 
ഇനി കാര്യത്തിലേയ്ക്ക്.
2018-ലാണ് ത�ോളിൽ വേദനയായിട്ട് ഞാൻ ഫി
സിയ�ോതെറാപ്പി സെന്ററിൽ എത്തുന്നത്. അവിടെ 
ആദ്യം കാണുന്നത് പത്തിരുപതുവയസ്സുള്ള ഒരു 
ആൺകുട്ടിയെ സ്‌ട്രെച്ചറ�ോടെ ബെൽറ്റിട്ട് കെട്ടിയുയർ
ത്തി നിർത്തിയിരിക്കുന്നതാണ്. അന്തംവിട്ടുപ�ോയി. 
കാരണം ആദ്യമായിട്ടാണ് ഇങ്ങനെയ�ൊരു കാഴ്ച കാ
ണുന്നതും ഈ ഒരു രീതിയെക്കുറിച്ച് അറിയുന്നതും.
ബൈക്ക് ആക്‌സിഡന്റായി എട്ടുമാസമായി അവിടെ 
ചികിത്സ നടത്തുന്ന കുട്ടിയായിരുന്നു. തലയ്ക്കു വലിയ 
ഒപ്പറേഷൻ കഴിഞ്ഞതാണ്. ഇപ്പോ ഫിസിയ�ോതെ
റാപ്പിയാണ് ചെയ്യുന്നത്.
ഹെൽമറ്റ് വെച്ചിരുന്നെങ്കിൽ തലയിലെ പരിക്ക് 
ഇത്രത്തോളം മാരകമാവില്ലായിരുന്നുവെന്ന് അവന്റെ 
അമ്മ നിറകണ്ണുകള�ോടെ പറഞ്ഞു.
''മ�ോനു വേഗം സുഖമായി നടക്കും കേട്ടോ'' എന്നു പറ
യുന്നതിന�ൊപ്പം അവനെക്കുറിച്ച് മനസ്സിൽ ആശങ്ക
യായിരുന്നു. പിന്നെ ഞാൻ അവിടെ പ�ോയപ്പോഴ�ൊ
ന്നും അവനെ കണ്ടില്ല.

ഫിസിയ�ോതെറാപ്പി ദിനം

കുറച്ചു ദിവസങ്ങൾക്കു 
ശേ  ഷ ം ,  അ ത ാ  ആ 
കുടുംബം. അവൻ രണ്ടു 
കമ്പികളിൽപ്പിടിച്ചു നട
ക്കു ന്നു .  സ് ‌ട് രെച്ച റ ി ൽ 
കുറച്ചു ദിവസം മുൻപ് 
കെട്ടി  നിർത്തിയിരു
ന്നതിൽ നിന്ന് അവൻ 
പിച്ചവെച്ചു നടക്കുന്ന 
സന്തോഷം അവന്റെ 
അമ്മയുടെ മുഖത്ത് പറ
ഞ്ഞറിയിക്കാൻ പറ്റാ
ത്തതായി ത�ോന്നി. ''മിടുമിടുക്കാ'' എന്നുപറഞ്ഞു 
ഞാനവനെ പ്രോത്സാഹിപ്പിച്ചു.
അവന്റെ അവ്യക്തമായ സംസാരരീതിക്ക് അൽപ്പം 
മാറ്റം വന്നിട്ടുണ്ട്. ഓർമ്മയ്ക്കും തെളിച്ചം കൂടുന്നുണ്ടെ
ന്ന്  അവന്റെ അമ്മ പറഞ്ഞു. ആദ്യമായി അവനെ
ക്കണ്ടപ്പോൾ അവന്റെ പേരു ച�ോദിക്കാൻ മറന്നി
രുന്നു. എന്തോ അന്നതിന് പ്രസക്തിയില്ലായിരുന്നു. 
എന്നാൽ രണ്ടാമതു കണ്ടപ്പോൾ അവന�ോടു പേരു
ച�ോദിച്ചു. അനന്തു. അവനെക്കുറിച്ച് ഓർക്കുമ്പോൾ 
ഒരിക്കലും മറക്കാത്ത പേര്.
സംസാരത്തിനും സന്തോഷത്തിനുമിടയിൽ ഇട
യ്ക്കിടെ അവൻ പറയുന്നുണ്ടായിരുന്നു, ഇനിയ�ൊരി
ക്കലും ബൈക്ക് ഓടിക്കില്ലെന്ന്.
അങ്ങനെ ഒരിക്കലും ചിന്തിക്കരുതെന്നു ഞാൻ 
പറഞ്ഞു.
'ബൈക്കും കാറും വേണ്ടിവന്നാൽ വിമാനംവരെ പറ
പ്പിക്കാൻ പാകത്തിന് മനസ്സിനെ പാകപ്പെടുത്തി
യെടുക്കണം. അപകടം കാരണം പേടിച്ചാൽ ജീവി
തത്തിൽ എന്നും എന്തിന�ോടും പേടി ത�ോന്നും. വീ
ഴ്ചയിൽ പതുങ്ങാതെ നല്ല പാഠങ്ങൾ ഉൾക്കൊണ്ട് 
ഉയരാൻ ശ്രമിക്കണം. അനന്തൂനെ ആവശ്യമുള്ള കു
ടുംബത്തെ ഓർത്താൽ മതി, മനസ്സിനു ബലം താനേ 
വരും, കേട്ടോ. '
അവൻ ചെറുചിരിയ�ോടെ കേട്ടുനിന്നു.

ഇടയ്ക്ക് അവന്റെ അമ്മ ച�ോദിച്ചു, എന്റെ കൈവേദന 
കുറഞ്ഞുവ�ോന്ന്. എന്റെ കൈവേദന പൂർണ്ണമായും കുറ
യുമെന്ന് അവർക്കു നല്ല ഉറപ്പുണ്ട്. കാരണം എത്രയ�ോ 
വലിയ പരീക്ഷണത്തിന്റെ കൺമുന്നിലാണവർ.
ഞാൻ ഫിസിയ�ോതെറാപ്പി ചെയ്യാൻ പ�ോകുന്നുവെ
ന്നറിഞ്ഞ് ഏറ്റവും അടുത്ത ഒരു ബന്ധു എന്നോടു 
പറഞ്ഞത്, വന്നതു വന്നതുതന്നെ. ഇനി ഈ വേദ
നയ�ൊന്നും എന്തുചെയ്താലും മാറില്ല എന്നാണ്. ചില 
ആൾക്കാർ അങ്ങനെയാണ്.  മറ്റുള്ളവരുടെ ആത്മവി
ശ്വാസം ച�ോർത്തിക്കളയുന്നതില�ൊരു രസം.
തെറാപ്പികൾ, യ�ോഗ, മെഡിറ്റേഷൻ ഒക്കെ മന
സ്സിനും ശരീരത്തിനും നൽകുന്ന കരുത്ത് അത്ര നി
സ്സാരമല്ല. എല്ലാത്തിനും അതിന്റേതായ പ്രാധാന്യമു
ണ്ട്. എല്ലാറ്റിനെയും അതേ അർത്ഥത്തിൽ കണ്ടെ
ത്തണമെന്നുമാത്രം. ആറു മാസത്തോളം ഉറക്കംകെടു
ത്തിയ ത�ോൾവേദനയാണ് രണ്ടോ മൂന്നോ ആഴ്ചക�ൊ

ണ്ടു മാറിയത്. അന്നത്തെ ആ ഫിസിയ�ോ തെറാപി
സ്റ്റ് മെഡിക്കൽ ക�ോളേജ് പി.എം.ആർ രാജേഷ് സർ 
ആയിരുന്നു. സാറിന്റെ മകൾ ആദ്യമായി പാടിയത് 
ഞാനെഴുതിയ വരികളായിരുന്നു. പൂത്തുമ്പി എന്ന 
ഒരു ഓണപ്പാട്ട്. ജീവിതത്തിൽ കണ്ടുമുട്ടിയവരെല്ലാം 
ഒരു തരത്തിലല്ലെങ്കിൽ മറ്റൊരു തരത്തിൽ നന്മ വരു
ത്തിയവരാണ്.
ജീവിതത്തിൽ നേരിട്ട ഫിസിയ�ോതെറാപ്പി അനുഭ
വകഥകൾ ഇനിയുമുണ്ട്. അതു അടുത്ത ഫിസിയ�ോ
തെറപ്പിദിനത്തിൽ പറയാം. ജീവിതശൈലി ര�ോഗ
ങ്ങളിൽ ഏറെയും വ്യായാമക്കുറവു ക�ൊണ്ടുണ്ടാകുന്ന
താണ്. അതുക�ൊണ്ട് ആര�ോഗ്യം ശ്രദ്ധിക്കൂ... 
(ചിൽഡ്രൻസ് കാൻസർ വെൽഫെയർ സ�ൊസൈ
റ്റിയായ 'പ്രത്യാശ'യുടെ എക്‌സിക്യൂട്ടീവും പാലിയം 
ഇന്ത്യയുടെ വ�ോളന്റിയറും ആണ് സലീന. ബന്ധപ്പെ
ടാനുള്ള നമ്പർ: 82819 88416).

ഇന്ത്യൻ അസ�ോസിയേഷൻ ഓഫ് പാലിയേ
റ്റീവ് കെയറിന്റെ 31-ാം വാർഷിക ക�ോൺഫറ
ന്‍സ് (IAPCON 2024) ഫെബ്രുവരി 9 (വെള്ളി) 
മുതൽ 11 (ഞായർ) വരെ നടക്കും. 
അഹ്‌മദാബാദിലെ ഗുജറാത്ത് കാൻസർ റിസർ
ച്ച് ഇൻസ്റ്റിറ്യൂട്ടിൽ (GCRI) വച്ചാണ് ക�ോൺഫറ
ന്‍സ് നടക്കുക. പ്രീ ക�ോൺഫറന്‍സ് വർക്ക്‌ഷ�ോ
പ്പുകൾ 2024 ഫെബ്രുവരി 8ന് നടക്കും. 
''സാന്ത്വന പരിചരണ മേഖലകളിലേക്ക് ഒരു പു
നർസന്ദർശനം'' എന്നതാണ് ഐ.എ.പി ക�ോൺ 
2024ന്റെ പ്രമേയം. സാന്ത്വന പരിചരണത്തിൽ 
എന്തൊക്കെ ഉൾപ്പെടും - ഒരു തിരിഞ്ഞുന�ോട്ട
മാണ് ഇതു ക�ൊണ്ടുദ്ദേശിക്കുന്നത്. 
പാലിയേറ്റീവ് കെയറിന്റെ വിവിധ തലങ്ങൾ മന
സ്സിലാക്കി, തങ്ങളുടെ പ്രവർത്തനത്തിൽ അത് 
സമന്വയിപ്പിച്ച് ക�ൊണ്ടുപ�ോകാൻ സാന്ത്വന പരി
ചരണത്തിലേർപ്പെടുന്നവരെ പ്രാപ്തരാക്കുക എന്ന
താണ് ക�ോൺഫറന്‍സിന്റെ ലക്ഷ്യം.
രജിസ്റ്റർ ചെയ്യാനും കൂടുതൽ വിവരങ്ങൾക്കുമായി 
വെബ്‌സൈറ്റ് സന്ദർശിക്കുക: 
www.iapcon2024.com 

ഐ.എ.പി.സിയുടെ 2024 ലെ 
അന്താരാഷ്ട്ര ക�ോൺഫറൺസ് 

അഹ്‌മദാബാദിൽ

ഓർമ്മകൾ 
മരിക്കരുത്
ജി. രാജേശ്വരി

“ഒരു മീറ്റിംഗ് ഉണ്ട്; വരണം എന്നുപറഞ്ഞ
പ്പോൾ സാധാരണ ഒരു മീറ്റിംഗായിരിക്കുമെ

ന്നാണ് കരുതിയത്. പങ്കെടുത്തപ്പോഴാണ് വ്യത്യ
സ്തമായ ഒന്നാണ് എന്നു മനസ്സിലായത്.'' ഉണർവിൽ 
ആദ്യമായി പങ്കെടുക്കാനെത്തിയ നിർമ്മല മനസ്സു 
തുറന്നു. പി.എസ്.സിയിലെ ഉദ്യോഗസ്ഥയായിരുന്ന 
നിർമ്മലയുടെ ഭർത്താവ് അവരെ വിട്ടുപിരിഞ്ഞിട്ട് 
നാളുകൾ ഏറെയായിട്ടില്ല.
ഓഗസ്റ്റ് 12ന് മുണ്ടശ്ശേരി സ്മാരക മന്ദിരത്തിൽ നടന്ന 
ഉണർവിന്റെ സമാഗമത്തിൽ പുതുതായി നാല് അം
ഗങ്ങൾ എത്തിച്ചേർന്നിരുന്നു. പരസ്പരം പരിചയപ്പെ
ടുത്തുന്ന വേള ഹൃദയസ്പർശിയായ അനുഭവങ്ങൾ, ചി
ന്തകൾ ഒക്കെ പങ്കുവയ്ക്കുന്നതിനുള്ള വേദി കൂടിയായി 
മാറി. പ്രാർത്ഥനാഗാനത്തോടെ ആരംഭിച്ച യ�ോഗ
ത്തിൽ ലീലാദേവി എല്ലാവർക്കും സ്വാഗതം ആശം
സിക്കുകയും രമാ രാമപ്രസാദ് ഉണർവിനെപ്പറ്റിയും 
ഉദ്ദേശ്യലക്ഷ്യങ്ങളെപ്പറ്റിയും വിശദീകരിക്കുകയും 
ചെയ്തു. ഇക്കാലയളവിൽ നമ്മെ വിട്ട് പ�ോയവരുടെ 
സ്മരണയ്ക്ക് മുൻപിൽ ആദരാഞ്ജലി അർപ്പിച്ചുക�ൊണ്ട് 
ഒരു നിമിഷം മൗനം ആചരിച്ചു.

ഒരു പ�ോലീസ് ഉദ്യോ
ഗസ്ഥനായ സുധീറിന്റെ 
ഭാര്യ അദ്ദേഹത്തെ വിട്ടു 
പ�ോയിട്ട് 165 ദിവസങ്ങ
ളായി. അവസാന സ്റ്റേ
ജിലാണ് അദ്ദേഹത്തി
ന്റെ പത്നി സുനീഷയുടെ 
ര�ോഗം കണ്ടുപിടിച്ചതെ
ന്നും തുടർന്ന് നേരിടേ
ണ്ടിവന്ന അനുഭവങ്ങളെ 
കുറിച്ചുമ�ൊക്കെ അദ്ദേഹം 
വിവരിച്ചു. ഇവിടെ വരു
മ്പോൾ പ്രത്യേകിച്ച്  ഒന്നും ത�ോന്നിയിരുന്നില്ലെ
ങ്കിലും പങ്കെടുത്തു കഴിഞ്ഞപ്പോൾ വല്ലാത്തൊരു 
ആശ്വാസം അനുഭവപ്പെട്ടു. കഴിഞ്ഞതെല്ലാം മറക്കു
വാനായിട്ടാകരുത് ഇത്തരം കൂടിച്ചേരലുകൾ എന്നും, 
മറിച്ച് ഓർമ്മകളെ നിലനിർത്തി അവയെ താല�ോലി
ച്ചുക�ൊണ്ട് അവയുമായി പ�ൊരുത്തപ്പെട്ടു പ�ോകുവാൻ 
സഹായിക്കുന്ന വിധത്തിലാകണം ഇവയെന്നും 
അദ്ദേഹം നിർദ്ദേശിച്ചു. 
ഉണർവിൽ പങ്കെടുത്തു കഴിഞ്ഞപ്പോൾ മനസ്സിന് 
എന്തെന്നില്ലാത്ത ഒരു സമാധാനവും ആശ്വാസവും 
ലഭിച്ചതായി ഷീബ അഭിപ്രായപ്പെട്ടു. ആദ്യമായി
ട്ടാണ് ഇത്തരം ഒരു യ�ോഗത്തിൽ പങ്കെടുക്കുന്നതെ
ന്നും അത് വളരെയധികം പ്രയ�ോജനപ്പെട്ടുവെന്നും 
ഗീത പറഞ്ഞു.
നിർമ്മല, പാലിയം ഇന്ത്യയുമായി സഹകരിച്ച് 
തന്നാൽ കഴിയും വിധം എന്തെങ്കിലും സേവനം ചെ
യ്യണമെന്നുള്ള ആഗ്രഹം പ്രകടിപ്പിക്കുകയും അതി
നുള്ള അവസരം നൽകണമെന്ന് അഭ്യർത്ഥിക്കുകയും 
ചെയ്തു. രാമൻ കുട്ടി അദ്ദേഹത്തിന്റെ അനുഭവങ്ങളെ 
കുറിച്ച് വളരെ വിശദമായി സംസാരിച്ചു. സമയം 
വൃഥാ കളയാതെ പുതിയപുതിയ മേഖലകൾ കണ്ടെ
ത്തി അവയിൽ അറിവ് നേടുന്ന ശ്രമത്തിലാണ് താ
നിപ്പോൾ എന്ന് അദ്ദേഹം അറിയിച്ചു. പ്രായം പഠന
ത്തിന�ൊരു പ്രശ്‌നമല്ലായെന്ന് അദ്ദേഹം തെളിയിച്ചു 
ക�ൊണ്ടിരിക്കുകയാണ്.

ഉണര്‍‌വ്വ്



HIvtSm_¿ 2023  klbm{X 9

ഒരമ്മയുടെ കഥ

അനുഭവം 

ഷീല റാണി

സാന്ത്വന പരിചരണ ഗൃഹ സന്ദർശനം 
ഓര�ോ ദിവസവും വ്യത്യസ്ത അനുഭവങ്ങ

ളാണ് സമ്മാനിക്കുന്നത്. വിവിധ സാഹചര്യങ്ങളിൽ 
ജീവിച്ച അനേകം ആൾക്കാരുടെ കഥകൾ അറിയാൻ 
കഴിയും. ഇവരിൽ കഠിനമായ പ്രതിസന്ധികളെ 
അതിജീവിച്ച ശേഷം, പ്രായവും ര�ോഗവും മൂലം ജീ
വിതത്തിനുമുന്നിൽ പകച്ചു നിന്നവരുണ്ടാവും. ഒരു 
മനുഷ്യൻ എന്ന് നാം സ്വയം അഹങ്കരിക്കുമ്പോൾ, 
ശരീരത്തിന്റെയും മനസ്സിന്റെയും ആര�ോഗ്യമാണ് 
മനുഷ്യൻ എന്ന തിരിച്ചറിവ് പാലിയേറ്റീവ് പ്രവർ
ത്തകർക്ക് ലഭിക്കുന്നു.
മറക്കാനാവാത്ത നിരവധി അനുഭവങ്ങളുണ്ടെങ്കിലും 
അവയിൽ ഒരെണ്ണം ഇവിടെ പങ്കുവയ്ക്കുന്നു.
പ്രായം ക�ൊണ്ടല്ലാ മനുഷ്യൻ വീഴുന്നത്; വെറുതെ 
ഒന്ന് തെന്നിയാൽ മതി, പിന്നീട് ജീവിതകാലം 
മുഴുവൻ കിടപ്പിലാകാൻ. 55 വയസ്സുള്ള ഈ അമ്മ 
തെന്നിവീണ് കിടപ്പിലാണ്. വിധവയാണ്. രണ്ട് 
ആൺമക്കൾ. 
ട്രെയിനിങ്ങിന്റെ ഭാഗമായി ഹ�ോം കെയർ ടീമി
ന�ൊപ്പമാണ് ഞാൻ അവിടെ പ�ോയത്. ആഴ്ചക
ളായി വീട്ടിൽ അടിച്ചുവാരുകയ�ോ, ഭക്ഷണം ഉണ്ടാ
ക്കുകയ�ോ ചെയ്തിട്ടില്ല. ആ വീട്ടിൽ കറന്റ് ഇല്ല. 
അടഞ്ഞു കിടക്കുന്ന ജനാലകൾ. ഇരുളടഞ്ഞ ആ 
റൂമിൽ ഞങ്ങൾ കയറി ന�ോക്കിയപ്പോൾ കട്ടിലിൽ 
പുതിയ ബെഡ്ഷീറ്റ് പുതച്ച് ഒരു സ്ത്രീരൂപം. പ്രഷർ 
ന�ോക്കാൻ ബെഡ് ഷീറ്റ് മാറ്റിയപ്പോഴാണ് ആ ദയ
നീയത നേരിൽ കണ്ടത്... ശരീരത്തിൽ മലമൂത്ര 
വിസർജനം. കട്ടിലിൽ ഓടിനടക്കുന്ന പുഴുക്കൾ. 
ഒരു നിമിഷം മനസ്സൊന്നു പിടഞ്ഞു. പിന്നെ എല്ലാ

വരും ചേർന്നു ര�ോഗിയെ 
മറ്റൊരു കട്ടിലിൽ മാറ്റി 
ക ി ട ത് തി .  ഷ ീ റ്റു ക ൾ 
മാറി ര�ോഗിയെ കുളി
പ്പിച്ചു. അടുത്ത വീട്ടിൽ 
നിന്നാണ് സ�ോപ്പ് വാ
ങ്ങിയത്. പുതിയ നൈ
റ്റികൾ അലമാരയിലു
ണ്ടായിരുന്നു. മകനാണ് 
അത�ൊക്കെ എടുത്ത് 
തന്നത്. എല്ലാം കണ്ട് 
ഒന്നും ചെയ്യാനാവാതെ 
മകൻ ന�ോക്കിനിന്നു.
ആ അമ്മയുടെ ഈ അവസ്ഥക്ക് കാരണം കുടുംബ 
പശ്ചാത്തലവും, സമൂഹവുമാണ്. ആൺമക്കൾ പ്രാ
യപൂർത്തി ആയതുക�ൊണ്ട് പ്രസവിച്ചു വളർത്തിയ 
അമ്മയെ പരിചരിക്കാൻ മടിക്കുന്നത് എന്തുക�ൊ
ണ്ടാവാം? ഭക്ഷണം വാങ്ങി കട്ടിലിനടുത്ത് ക�ൊണ്ട് 
വയ്ക്കുന്ന മകന�ോട് അതേപ�ോലെതന്നെ അമ്മയ്ക്ക് മല
മൂത്ര വിസർജനവും ആവശ്യമാണെന്ന് പറഞ്ഞു മന
സ്സിലാക്കിക്കൊടുക്കാൻ സാധിച്ചു എന്നതാണ് എന്റെ 
മറക്കാനാവാത്ത അനുഭവം. 
അങ്ങിനെ എത്രയെത്ര അനുഭവങ്ങൾ. നല്ല അനുഭവ
ങ്ങളും ദുരനുഭവങ്ങളും ഒരേപ�ോലെ ഒരേ മനസ്സോടെ 
സ്വീകരിച്ച് ആര�ോടും പരിഭവമില്ലാതെ കർമ്മമണ്ഡ
ലത്തിൽ ഇപ്പോഴും തുടർന്നുപ�ോരുന്നു.
(2021 ലെ ഫ്ലോറെൻസ് നൈറ്റിംഗേൽ അവാർഡ് 
ജേതാവായ ഷീലാറാണി കിടങ്ങൂർ പഞ്ചായത്തി
ലെയും കൂടല്ലൂർ കമ്മ്യൂണിറ്റി ഹെൽത്ത് സെന്ററി
ലെയും കമ്മ്യൂണിറ്റി നഴ്‌സാണ് ).

തുടർന്ന് ബേബിച്ചേട്ടൻ, ഗിരിജ, സലീന, സുനി 
എന്നിവർ തങ്ങളുടെ അനുഭവങ്ങൾ പങ്കുവെച്ചു. ബേ
ബിച്ചേട്ടന്റെ നേതൃത്വത്തിൽ 'ഒരു മഴയും ത�ോരാതിരു
ന്നിട്ടില്ല' എന്ന കവിത എല്ലാവരും ചേർന്ന് ആലപി
ച്ചു. ഡ�ോ. അബ്ദുൾ കലാമിന്റെ ഒരു കവിത മ�ൊഴിമാ
റ്റം നടത്തി സ്വയം ട്യൂൺ ചെയ്ത് ഡ�ോ. സാറ വര്‍ഗീസ്  
ആലപിച്ചു. വിഷാദഭരിതമായ മനസ്സുകളെ ഉന്മേഷഭ
രിതമാക്കുന്നതിന് വേണ്ടി എല്ലാവരിലും ചിരി പടർ

ത്തി കുസൃതി ച�ോദ്യങ്ങളും ഉണ്ടായിരുന്നു.
ഇത്തവണത്തെ ഉണർവിന്റെ സ്മരണ ഏവരുടെയും 
മനസ്സിൽ പച്ചപിടിച്ചു നിൽക്കുന്നതിനും ഹരിതാഭമാ
ക്കുന്നതിനും എല്ലാവർക്കും വിവിധ ഇനം ചെടികളും 
വിത്തുകളും വിതരണം ചെയ്യുകയുണ്ടായി. അടുത്ത 
ഉണർവിന് വീണ്ടും കണ്ടുമുട്ടാം എന്ന പ്രതീക്ഷയ�ോടെ 
പിരിയുമ്പോൾ രണ്ടു മണിക്കൂർ കടന്നു പ�ോയത് അറി
ഞ്ഞതേയില്ല.

കഥ

നിറമ�ൊഴിഞ്ഞ 
നിഴലുകൾ
ഡ�ോ. എൻ. അജയൻ കൂടൽ 

മ�ോർച്ചറിയിൽ അവൾ അതീവസുന്ദരിയായി 
കാണപ്പെട്ടു. അയാളത് വിളിച്ചു പറയു

കയും ചെയ്തു. അതുവരെ കണ്ടിട്ടില്ലാത്ത ഒരു കാന്തി 
ആ മുഖത്ത് പരക്കുന്നതയാൾ ശ്രദ്ധിച്ചു. 'ഒരു കുരുവി
യുടെ പതനത്തിനുപ�ോലും ദിവ്യത്വമുണ്ടെ'ന്ന ഷേ
ക്‌സ്പിയർ വചനങ്ങൾ മനസ്സിൽ ചികഞ്ഞെടുത്തു.
അതേ, അവൾ കഴിഞ്ഞ 39 വർഷമായി തന്റെ ഇണ
യായിരുന്നു. ഒരു സാധാരണക്കാരന്റെ കലഹങ്ങൾ 
എന്നും പതിവായിരുന്നെങ്കിലും അവയുടെയ�ൊക്കെ 
പരിഭവങ്ങൾ പറഞ്ഞൊഴിയുവാൻ അധികസമയമെ
ടുക്കാറില്ല എന്നതായിരുന്നല്ലോ പതിവ്.
വിവാഹത്തിന്റെ ആദ്യനാളുകളിൽപ�ോലും പാർട്ടി പ്ര
വർത്തനവും ഓഫീസ് ചിട്ടകളും വിട്ട് ഒരു ജീവിതം 
അയാൾക്ക് സ്വപ്‌നം കാണാൻ കഴിയുമായിരുന്നില്ല. 
അതിലവൾ പരിഭവിച്ചപ്പോഴ�ൊക്കെ കണ്ണീരുപ്പിട്ട് 
തന്നെത്താൻ സാന്ത്വനപ്പെടുകയായിരുന്നു. മനസ്സിന്റെ 
ക�ോണുകളിൽ എന്നും ഒരു അഭയസ്ഥാനമുണ്ടാകണ
മല്ലോ. അവളുടെ സഹനം എന്നും അയാളെ അത്ഭുത
പ്പെടുത്തിയിരുന്നു.
കരിമ്പനകളുടെയും കരിമ്പാറക്കൂട്ടങ്ങളുടെയും നിളയ�ൊ
ഴുകും വഴികളുടെയും തസ്രാക്കിന്റെയും നാട്ടിൽനിന്ന് 
അനന്തപുരിയിലേക്ക് പറിച്ചു നട്ടപ്പോഴും അയാൾക്ക് 
തിരക്ക് കൂടിയതേയുള്ളൂ. സ്ത്രീകള�ോട് അനുഭാവമുള്ള 
വചനങ്ങൾ അയാളിൽ നിന്നും എന്നും വിരളമായേ 
ഉണ്ടാകാറുള്ളായിരുന്നു എന്ന് പരിതപിക്കുമ്പോഴും പ്ര
ണയാതുരമായ ഒരു ചുംബനം എന്നും അവൾക്ക് നിഷേ
ധിക്കപ്പെട്ടിരുന്നില്ല എന്നയാൾ ആശ്വസിച്ചു.
മകനെ ഉമ്മവെക്കുമ്പോൾ മറുകവിളിൽ ഉമ്മവച്ചുള്ള 
അവളുടെ ചുംബനങ്ങൾ സിരകളെ ത്രസിപ്പിച്ചിരുന്നു
വെന്നത് അയാളിപ്പോൾ തിരിച്ചറിയുന്നു.
ഒന്നേ അവൾ ആവശ്യപ്പെട്ടിരുന്നുള്ളൂ: ''മറ്റുള്ളവർക്ക് 
നൽകുന്ന സ്‌നേഹത്തിന്റെയും പരിചരണത്തിന്റെയും 
ഒരംശമെങ്കിലും എനിക്കുകൂടി തന്നുകൂടെ?'' ജീവിതത്തി
ന്റെ സാധാരണത്വങ്ങളെ വീണ്ടെടുക്കാൻ അവൾ എത്ര 
ക�ൊതിച്ചിരുന്നിരിക്കും. ആത്മനിന്ദയുടെ കയത്തിൽ 

അറിയാതെ വീണുപ�ോയ 
ശപിക്കപ്പെട്ട ദിനങ്ങൾ. 
'വെൺനുരവന്നു തല�ോടു
മ്പോൾ തടശിലയലിയുക
യായിരുന്നു...'
ഒറ്റയ്ക്കിനിയ�ൊന്നും സാ
ധ്യമല്ല.  ഉഭയരഹിതമ
നിവാര്യമാകുന്ന ഇടർ
ച്ചയിൽ മൗനത്തിന്റെ 
സാന്ദ്രത മുറ്റിനിന്ന ആ 
ദിനം അനിലൻ ഇന്നെന്ന
പ�ോലെ ഓർക്കുന്നു.
ആകസ്മികതകളിൽ ഉറഞ്ഞുകൂടിയ അമ്പരപ്പ് അയാളെ 
നിസ്സഹായതയിലെത്തിച്ചു. ഉള്ളം മരവിക്കുമ്പോഴും 
അയാൾ നക്ഷത്രക്കിന്നരന്മാരെ ധ്യാനിക്കുകയായി
രുന്നു.
നഗരത്തിലെ മെട്രോ സ്‌കാനിൽ നിന്നു ലഭിച്ച റി
പ്പോർട്ടിൽ, ഭാര്യ ഞണ്ടുകളുടെ നാട്ടിലേയ്ക്കുള്ള പ്രയാണം 
എന്നേ ആരംഭിച്ചുവെന്ന് മനസ്സിലായപ്പോൾ തേങ്ങലട
ക്കുവാൻ കഴിഞ്ഞില്ല. ശ്വാസക�ോശാർബുദത്തിന്റെ നീ
രാളിപ്പിടുത്തത്തിൽ നിന്നു രക്ഷപ്പെടാനുള്ള പാച്ചിലാ
യിരുന്നു പിന്നീടങ്ങോട്ട്.
''Non-Small Cell Adenocarcinoma- Lung with Mets' 
അർബുദ ചികിത്സാവിദഗ്ധന്റെ വാക്കുകൾ ക്രൂരമായ 
പകർന്നാട്ടമായി അയാളിൽ പതിഞ്ഞു. 'Incurable'- കൂര
മ്പായി അത് ഹൃദയത്തെ വ്രണപ്പെടുത്തി. സാന്ത്വന ചി
കിത്സാരംഗത്തെ ഡ�ോക്ടറുടെ മുഖത്തെ പുഞ്ചിരിയുടെ 
മേൽ കാർമേഖത്തുണ്ടുകൾ അടർന്നുവീണു.
ഒക്കെ വെറുതെയാണെന്നറിഞ്ഞുക�ൊണ്ടുതന്നെ അവർ 
ചികിത്സ തുടർന്നു. ര�ോഗി പ്രതീക്ഷിക്കുന്നത് ഒരു 
അത്ഭുതം - ഒരു മിറക്കിൾ സംഭവിച്ചാല�ോ! ഒരു സുകൃത
ജപംപ�ോലെ  അവൾ കത്തിയെരിഞ്ഞുക�ൊണ്ടിരുന്നു. 
അതിന്റെ തീച്ചൂളയിലെ കനലുകളിൽ വെന്തുരുകിയത് 
കുടുംബം ഒന്നാകെയാണ്.
പാലിയേറ്റീവ് കെയർ എന്ന ആശയത്തിന്റെ പലരുമറി
യാത്ത നിർവ്വചനങ്ങൾ അപ്രതിര�ോധ്യമായ ഇത്തരം 
ര�ോഗവിസ്മയങ്ങൾക്ക് അർത്ഥപൂർണ്ണമായ ചാരുത

യേകുന്നു. കാൻസർ പ�ോലെ പൂർണ്ണമായും ചികിത്സി
ച്ചു ഭേദമാക്കാനാവാത്ത ര�ോഗമുള്ളയാളുടെയും കുടുംബ
ത്തിന്റെയും ശാരീരികവും സാമൂഹികവും സാമ്പത്തി
കവും ആത്മീയവും മാനസികവുമായ പ്രശ്‌നങ്ങളുടെ 
സമ്പൂർണ്ണ പരിചരണമാണല്ലോ സാന്ത്വന പരിചരണം. 
അന്തസ്സോടെ ജീവിതവും അന്തസ്സോടെ മരണവുമെന്ന
താണ് ഓര�ോ കാൻസർ ര�ോഗിയുടെയും ആഗ്രഹമെ
ന്നു പറയുമ്പോഴും ഒടുവില�ൊടുവിൽ മരണഭീതിയുടെ 
നിഴൽപ്പാടുകളിൽ അവൾ ഉന്മാദിനിയായിക്കൊണ്ടി
രുന്നത് അയാൾ നടുക്കത്തോടെ ശ്രദ്ധിച്ചു.
അരൂപിയുടെ കാറ്റായി, കാൻസർ ര�ോഗികൾ മര
ണത്തെ നേരിടുന്ന അഞ്ച് ഘട്ടങ്ങൾ ഓർമ്മിച്ചെടു
ത്തു: നിരാസവും ഒറ്റപ്പെടലും, ക�ോപം, വിലപേശൽ, 
വിഷാദം, അംഗീകാരം (എലിസബത്ത് കുബ്‌ളർ 
റ�ോസ് ). എല്ലാം ഏറ്റക്കുറച്ചില�ോടെ അവളിൽ മിന്നി
മായുന്നുണ്ടായിരുന്നു.
ജീവിതപങ്കാളിയുടെ ആറു വർഷത്തെ കാൻസർ വാ
സത്തിനിടയ്ക്ക് അവൾ നേരിട്ട ശാരീരിക മാനസിക 
യാതനകൾക്കും നെഞ്ചകം പിളർത്തുന്ന മരണഭീതി
യുമ�ൊക്കെ ത�ൊട്ടനുഭവിച്ച അനിലൻ ദുഃഖം ഘനീഭ
വിച്ച ഒരു നിഴലായി അവസാനം വരെ അവള�ോട�ൊപ്പ
മുണ്ടായിരുന്നു. ഒടുവില�ൊടുവിൽ അവൾ തീർത്തും കി
ടപ്പുര�ോഗിയായപ്പോൾ മൂത്രവും മലവും ക�ോരുമ്പോൾ 
നിറഞ്ഞൊഴുകിയ അവളുടെ കണ്ണുനീരിൽ ഒരു ആലം
ബഹീനയുടെ പൂർണ്ണമായ കീഴടങ്ങൽ അയാൾ കണ്ടു. 
ഹൃദയത്തെ വല്ലാതെ പിടിച്ചുലച്ച അപൂർവ്വതയുടെ ഈറ
നണിഞ്ഞ നിമിഷങ്ങൾ.
മരിക്കുമെന്നുറപ്പായപ്പോൾ അവന്റെ പ്രതീക്ഷകൾക്ക് 
വിരുദ്ധമായി അവൾ ആവശ്യപ്പെട്ടത് നഗരത്തിലെ 
പഞ്ചനക്ഷത്ര ആശുപത്രിയിലേക്കു മാറ്റാനാണ്. ഒരു 
പാലിയേറ്റീവ് കേന്ദ്രത്തിലേക്ക് വരാൻ ഇഷ്ടപ്പെടാഞ്ഞ
തെന്തു ക�ൊണ്ടായിരിക്കുമെന്നതിന് അനിലന് ഉത്തര

മില്ലായിരുന്നു. ഒരുപക്ഷേ രക്ഷപ്പെടാനുള്ള ഒരവസാന 
ശ്രമമായിക്കൂടെന്നുണ്ടോ? എവിടെയും ര�ോഗിയുടെ 
ഇഷ്ടമാണല്ലോ വലുത്.
പഞ്ചനക്ഷത്രാശുപത്രിയിൽ വലതുശ്വാസക�ോശം 
തകർന്ന് ഓക്‌സിജിന്റേയും പാലിയേറ്റീവ് സെഡേ
ഷന്റേയും സഹായത്തോടെ ശ്വാസം കിട്ടാതെ മരിച്ചു
ക�ൊണ്ടിരിക്കുന്ന തന്റെ പ്രിയപ്പെട്ടവളെ അവിശ്വസ
നീയമായ നിസ്സംഗതയ�ോടെ ന�ോക്കിനിന്നു. ഒടുവിൽ 
എല്ലാ ബന്ധുമിത്രാദികളുടെയും സുഹൃത്തുക്കളുടെയും 
സാന്നിധ്യത്തിൽ അവളുടെ ഹൃദയതാളം നിലച്ചു. 
അന്ന് അയാളുടെ പിറന്നാൾ ദിനം കൂടിയായത് യാ
ദൃച്ഛികമാവാം.
കരയുവാൻ കൺകളിൽ കണ്ണുനീരില്ലാത്ത കളിമരപ്പാ
വയായി അനിലൻ നിന്നു. നൂൽപ്പാലത്തിലൂടെയുള്ള 
തങ്ങളുടെ സ്‌നേഹയാത്ര ഇതാ ഈ നിമിഷം നിശ്ച
ലമായിരിക്കുന്നു.
'സാറേ ക്യാഷടച്ച് രസീതി കാണിക്കാതെ ജഡം വി
ട്ടുതരില്ല. ജഡം മ�ോർച്ചറിയിലേക്ക് മാറ്റുകയാണ്.' 
ആശുപത്രി അധികൃതരില�ൊരാൾ അറിയിച്ചപ്പോൾ 
അനിലൻ ഞെട്ടിയുണർന്നു. വേഗം കൗണ്ടറിലെത്തി 
പണമടച്ച് ആശുപത്രി മ�ോർച്ചറിയിലെത്തി.
ശവത്തിൽ ചമയം ചാർത്താനുള്ള ഏർപ്പാടാക്കിയതും 
മ�ൊബൈൽ മ�ോർച്ചറിയും ആംബുലൻസുമ�ൊക്കെ 
ഏർപ്പാടാക്കിയതും മൂത്ത മകനായിരുന്നു. ഇളയവൻ 
തികച്ചും മൗനിയായി കാണപ്പെട്ടു.
വീടടുക്കുന്തോറും ഹൃദയതാളം ഏറിവന്നു. രാഷ്ട്രീയ-
വർണ്ണ-വർഗ്ഗ വിവേചനമ�ൊന്നുമില്ലാതെ നാട്ടുകാർ വഴി
യരികിലും വഴിയ�ോരത്തും കാത്തുനിന്നിരുന്നു. 'ഉപരി
തലത്തിൽ ഒട്ടേറെ പ�ൊരുത്തക്കേടുകൾ ഉണ്ടെങ്കിൽ
ക്കൂടി ഓര�ോരുത്തരുടെയും ഉള്ളിൽ ഒത്തിരി ആത്മാർ
ത്ഥതയുണ്ടെന്ന' തിരിച്ചറിവായിരുന്നു അത്. 'അപര
ന്റെ ആത്മാർത്ഥതയിലേക്കൊരു കിളിവാതിൽ തുറ

�	 സാന്ത്വന പരിചരണ കൺസൾട്ടേഷൻ / ടെലിഹെൽത്ത് / രജിസ്ട്രേഷൻ: 96458 84889 / 86068 84889 
�	 സഹയാത്ര / ഡ�ൊണേഷൻ / കുട്ടികളുടെ വിദ്യാഭ്യാസ സഹായം: 97467 45504
�	 വ�ോളന്റിയർ പരിശീലനം / പ�ൊതുജന ബ�ോധവത്ക്കരണം: 97467 45502
�	 ഓൺലൈൻ സർട്ടിഫിക്കറ്റ് ക�ോഴ്‌സുകൾ: 90726 20041
�	 ക്ലാസ്സ്‌റൂം പരിശീലന പരിപാടികൾ (തിരുവനന്തപുരം): 85899 98760
�	 സംസ്ഥാന / ദേശീയതല പാലിയേറ്റീവ് കെയർ ഡയറക്ടറി: 97467 45501
�	 ഹ്യൂമൻ റിസ�ോഴ്‌സസ്: 90726 20258
�	 മറ്റു വിവരങ്ങൾ: 97467 45497

�	 ഇ-മെയിൽ: info@palliumindia.org 

പാലിയം ഇന്ത്യയുമായി ബന്ധപ്പെടാനുള്ള നമ്പറുകൾ: 

ക്കാതെ എങ്ങനെയാണ് ഇഴയടുപ്പമുള്ള ബന്ധങ്ങൾ 
രൂപപ്പെടുക.' ശൂന്യമായ ഇടങ്ങളിൽ സൗഹൃദങ്ങളുണ്ടാ
കാതെ വയ്യല്ലോ.
അടുത്ത പ്രഭാതത്തിൽ ജഡം 'ശാന്തികവാട'ത്തിൽ 
ഭസ്മീകരിക്കപ്പെടുമ്പോൾ അയാൾക്ക് തന്നെത്തന്നെ 
അൽപ്പാൽപ്പമായി നഷ്ടപ്പെട്ടു കഴിഞ്ഞിരുന്നു.
അവനവനില്ലാതെ ജീവിക്കുവാനായി താൻ അനാ
ഥപ്പെട്ടിരിക്കുന്നുവെന്ന തിരിച്ചറിവ് പ്രവചനധ്വനിക
ളില്ലാത്ത ആത്മഭാഷണമായി തന്നിൽ കുറുകിയിരി
ക്കുന്നതായി അയാൾ അറിഞ്ഞു. പക്ഷേ ഇത�ൊരി
ക്കലും തന്റെ ആന്തരികാരക്ഷിതത്വമാവാതിരിക്കാൻ 
അയാൾ ശ്രദ്ധിച്ചു. വേദനിക്കുവാനല്ല ഓർമ്മിക്കുവാ
നാണ് ഇന്നലെകളെ ഇങ്ങനെ കൂട്ടിയിട്ടിരിക്കുന്നതെ
ന്ന് അയാൾ ആശിച്ചു.
ജനനവും ജീവിതവും മരണവുമെല്ലാം ഒരേ തൂവൽ 
പക്ഷികളാണെന്നും മരണം കാലാതീതവും മരണര
ഹസ്യം അജ്ഞാതവുമാകയാൽ ഏറെ മഹത്തരമാ
ണെന്നും മനസ്സിനെ പറഞ്ഞുപഠിപ്പിക്കുവാൻ ശ്രമിച്ചു.
വീട്ടിൽ രണ്ട് റബ്ബർ ചെരിപ്പുകൾ മാത്രം ഇന്നും 
അവളുടെ ഗൃഹപ്രവേശം കാത്ത് അവശേഷിക്കുന്നുണ്ട്. 
അവളുടെ ചീപ്പിൽ അവശേഷിച്ച മുടിയിഴകൾ മയിൽ
പ്പീലിപ�ോലെ അയാൾ പുസ്തകത്താളുകളിൽ സൂക്ഷിച്ചു
വെച്ചു. അവളുടെ ഗന്ധം നിറഞ്ഞ കിടപ്പുമുറിയിൽ അല
ങ്കോലപ്പെട്ടു കിടക്കുന്ന പുസ്തകത്താളുകൾ അൽപ്പാൽ
പ്പമായി ഭക്ഷിച്ചുക�ൊണ്ട് അയാൾ ഉറങ്ങിയുണർന്നു.
മണ്ണിനും വിണ്ണിനുമിടയിൽ ചില ചവിട്ടുപടികൾ ചില

പ്പോഴൊക്കെ പ്രത്യക്ഷപ്പെടാറുണ്ടല്ലോ.
ഒരുനാൾ നിനച്ചിരിക്കാതെ ആകാശത്തുനിന്ന് ഒരു 
സ്വർണ്ണഗ�ോവണി മണ്ണിലേക്കിറങ്ങി വന്നു. അവിട
മാകെ ഒരുതരം മാസ്മരിക ഗന്ധം പടർന്നു. അവളുടെ 
അതേ ഗന്ധം. ഗ�ോവണിയുടെ മറുതലയ്ക്കൽ കമനീയ
മായലങ്കരിച്ച ഒരു സ്വർണ്ണപ്പല്ലക്ക് കിടന്നിരുന്നു. അത് 
വലിക്കാൻ മഞ്ഞിന്റെ നിറമുള്ള ഒരു കുതിരയും. അവി
ടമാകെ മഞ്ഞു പടരുന്നുണ്ടായിരുന്നു. പല്ലക്കിൽ നിന്നു 
രണ്ടു കരങ്ങൾ തന്നെ മാടിവിളിക്കുന്നു. അയാൾ ക�ോവ
ണിപ്പടികളിലൂടെ മേല�ോട്ടു കയറിക്കൊണ്ടിരുന്നു. പട
വുകളുടെ എണ്ണവും മഞ്ഞിന്റെ ശൈത്യവും ഏറിക്കൊ
ണ്ടുമിരുന്നു. മണ്ണും വിണ്ണും ക�ോവണിപ്പടികളും ആകാ
ശത്തിന്റെ അനന്തതയിലേക്ക് ഉയർന്നുപ�ൊങ്ങി.
സൂക്ഷിച്ചുന�ോക്കിയാൽ എല്ലാം അരൂപമായതായി
ക്കാണാം. ഇരുട്ടുപിഴിഞ്ഞ് വെളിച്ചമുണ്ടാക്കിയാലും 
കാണാൻ പറ്റാത്ത അന്ധകാരം അവിടമാകെപ്പടർന്നു.
സ്‌നേഹപാശത്താൽ കാലം നിശ്ചലമാകുന്ന ഇടം തേ
ടിയുള്ള എന്റെ യാത്രയിൽ കണ്ടുമറന്ന ദിനസ്മരണകളും 
ഇന്ദ്രിയാതീതമായ നിലനിൽപ്പുകളും സങ്കീർണതകളു
മായി എന്നോട�ൊപ്പം ചേർന്നുക�ൊള്ളട്ടെ.
പിന്നീട�ൊരിക്കലും വിണ്ണിൽനിന്നു മണ്ണിലേയ്ക്ക് ക�ോ
ണിപ്പടികൾ ഇറങ്ങിവന്നിട്ടില്ലത്രേ.

(കഥാകൃത്ത് മൃഗസംരക്ഷണ വകുപ്പ് റിട്ട. ജ�ോയിന്റ് 
ഡയറക്ടറാണ്. ബന്ധപ്പെടാനുള്ള നമ്പർ: 94473 
24846).

പാലിയേറ്റീവ് കെയർ ഡയറക്ടറി
ഇന്ത്യയിൽ പാലിയേറ്റീവ് കെയർ സേവനങ്ങൾ 
നല്കുന്ന സ്ഥാപനങ്ങളുടെ സംസ്ഥാനം തിരിച്ചുള്ള 
ഡയറക്ടറി പാലിയം ഇന്ത്യയുടെ വെബ്‌സൈറ്റിൽ 
ലഭ്യമാണ്. സാമൂഹിക സംഘടനകൾ, തൃതീയ 
പരിചരണ സ്ഥാപനങ്ങൾ, കാൻസർ കെയർ സെ
ന്ററുകൾ മുതലായവ, ബന്ധപ്പെടാനുള്ള വിവരങ്ങള�ോ
ട�ൊപ്പം പട്ടികയിൽ ഉൾപ്പെടുത്തിയിരിക്കുന്നു. ഓര�ോ 
സ്ഥാപനത്തിലെയും മ�ോർഫിൻ ലഭ്യതയും അത�ോ
ട�ൊപ്പമുണ്ട്. 
സാന്ത്വന പരിചരണം ആവശ്യമുള്ള ആർക്കും 
അവരുടെ ഏറ്റവും അടുത്തുള്ള കേന്ദ്രം കണ്ടെത്താൻ 
ഞങ്ങളുടെ ഡയറക്ടറി സഹായിക്കും. 
ദയവായി പാലിയം ഇന്ത്യയുടെ പാലിയേറ്റീവ് 
കെയർ ഡയറക്ടറി ന�ോക്കുക, നിങ്ങൾ അറിയുന്ന 
ഏതെങ്കിലും കേന്ദ്രം അതിൽ ഉൾപ്പെടുത്തിയിട്ടില്ലെ
ങ്കിൽ ഞങ്ങളെ അറിയിക്കുക. https://palliumindia.
org/clinics 

വാര്‍ത്തകള്‍ വിശേഷങ്ങള്‍

നിങ്ങൾ ഇതുവല്ലോം കേൾക്കുന്നുണ്ടോ? കൃത്രി
മബുദ്ധി വരികയാണത്രെ - ആർട്ടിഫിഷ്യൽ 

ഇന്റലിജൻസ്. എന്നുവച്ചാൽ അത് വന്നുകഴിഞ്ഞില്ലേ
യെന്ന് ച�ോദിച്ചാൽ വന്നു കഴിഞ്ഞു എന്നായിരിക്കാം, 
ആർക്കറിയാം. പക്ഷേ ഞാൻ പറഞ്ഞത് നമ്മുടെ 
ഈ ആശുപത്രികളില�ൊക്കെ അത് 'സംഭവാമി യുഗേ 
യുഗേ' ആകുമ്പോൾ എന്തൊക്കെയാണ് വരാൻ പ�ോകു
ന്നത് എന്നുള്ളതാണ്.
പറഞ്ഞുകേൾക്കുന്നത് ഇങ്ങനെ, അതു വന്നുകഴി
ഞ്ഞാൽ ഡ�ോക്ടർമാര്‍ ഇപ്പൊ പറഞ്ഞ പണികൾ 
പലതും ചെയ്യണ്ട. ര�ോഗി ആദ്യം പറയുന്ന പരാതി 
എന്താണെന്നു വെച്ചാൽ അത് അനുസരിച്ച് കുറേ ച�ോ
ദ്യങ്ങൾ അങ്ങോട്ട് കിട്ടും. അത് എഴുതിയ�ോ, വാക്കാല�ോ 
ഒക്കെയാവാം. ര�ോഗി അതിന�ൊക്കെ മറുപടി പറഞ്ഞു 
കഴിഞ്ഞാൽ, കൂടുതൽ ച�ോദ്യങ്ങൾ ഇല്ലെങ്കിൽ പരി
ശ�ോധന തുടങ്ങുമത്രേ. ഒരു റ�ോബ�ോട്ടോ മറ്റോ സ്റ്റെ
തസ്‌ക�ോപ്പ് പ�ോലുള്ള സാധനം പിടിക്കുമ്പോൾ 
ഇപ്പോൾ ഡ�ോക്ടർക്ക് കിട്ടുന്നതിന്റെ നൂറിരട്ടി വിവരം 
അതിൽ കൂടി കമ്പ്യൂട്ടറിൽ കയറുന്നു. നമ്മുടെ നെഞ്ചി
നുള്ളിലെ സകല രഹസ്യവും ഇതാ കമ്പ്യൂട്ടറിന്റെ 
കൈയിൽ. നമ്മൾ ആല�ോചിക്കുന്ന കുന്നായ്മകള�ൊ
ക്കെ അവര് എഴുതിയെടുക്കുമ�ോ എന്തോ. അപ്പോൾ 
ര�ോഗവിവരം തിരക്കിക്കഴിഞ്ഞു, പരിശ�ോധന 
കഴിഞ്ഞു ഇനി മരുന്നും അങ്ങനെ ഇങ്ങോട്ട് എഴുതി
ത്തരും. ഇതിനുമുമ്പേ ഡ�ോക്ടർമാരെ കാണേണ്ട വല്ല 
കാര്യവും വരുമ�ോ, നിയമം എങ്ങനെയായിരിക്കും 
എന്നോ ഒരു പിടിയും ഇല്ല. ഇങ്ങനെയ�ൊക്കെ ഒരു 
കാലമാണത്രേ വരുന്നത്.
അല്ല, ഇത�ൊക്കെ ഓപ്പറേഷനും പ്രസക്തമാണത്രേ. 
ഇപ്പോ തന്നെയുണ്ട് റ�ോബ�ോട്ട് സർജറിയ�ൊക്കെ.

അവതരിപ്പിക്കുന്നത് വിക്കി

വരവായി, 
റ�ോബ�ോട്ടുകളുടെ 
കാലം 

വിക്കി കേട്ടിട്ടുണ്ട്, വിദേശത്ത് പ�ോയിവന്ന ഒരു പാ
ലിയേറ്റീവ് കെയർ ഡ�ോക്ടർ ഇവിടെ വന്ന് വിശേഷം 
പറഞ്ഞത്. (ഗുണ്ടാണ�ോ ആവ�ോ!) അവിടെ ഒരാ
ശുപത്രിയിൽ ഫാർമസിയിൽ നിന്ന് മരുന്നെടുത്ത് 
ഓര�ോ വാർഡിലായി ക�ൊണ്ടുപ�ോയി ക�ൊടുക്കുന്ന
ത�ൊക്കെ റ�ോബ�ോട്ടാണത്രെ. അത് ഒരു നിലയിലെ 
പണി കഴിഞ്ഞാൽ ലിഫ്റ്റിനടുത്ത് പ�ോയി നിൽക്കും. 
കൈക�ൊണ്ട് ഞെക്കണ്ട, എങ്ങനെയ�ോ ഒക്കെ അങ്ങ് 
നടക്കും. ലിഫ്റ്റ് തുറക്കുമ്പോൾ അതിൽ കയറും, അടുത്ത 
വാർഡിൽ പ�ോകും. അവിടെ ആവശ്യപ്പെട്ട മരു
ന്നുകൾ എല്ലാം അവിടെ ക�ൊടുക്കും, ഇങ്ങനെയ�ൊരു 
പരിപാടി. ഇത�ൊക്കെ വെറും ഒരു തുടക്കം. വിക്കി 
നേരത്തേ പറഞ്ഞ പരിപാടികളാണ് ഇനി വരാനി
രിക്കുന്നതത്രെ.
അപ്പോ വിക്കിക്ക് ഒരു സംശയം, ഈ പാലിയേറ്റീവ് 
കെയർ ചെയ്യാനും റ�ോബ�ോട്ടുകൾക്ക് ആവുമ�ോ? ആർ
ക്കറിയാം! ഇവിടെ പാലിയേറ്റീവ് കെയർ ഡ�ോക്ടർ
മാരും നഴ്സുമാരും പറഞ്ഞു നടക്കുന്നത്, ബാക്കി എന്തൊ
ക്കെ പണി റ�ോബ�ോട്ട് ചെയ്താലും ഒന്ന് മനുഷ്യസ്പർശം 
ക�ൊടുക്കാനും, കണ്ണീർ തുടയ്ക്കാനും ഒക്കെ മനുഷ്യർ 
തന്നെ ആയാലേ പറ്റൂ എന്നാണ്. ബാക്കി ഡ�ോക്ടർമാ
രെല്ലാം പണി ഇല്ലാതെ നടന്നാലും പാലിയേറ്റീവ് കെ
യറുകാർക്ക് പണിയുണ്ടാവും എന്നൊക്കെയാണ്. ഓര�ോ 
ആഗ്രഹം പറയുന്നതായിരിക്കും അല്ലേ.

വൃദ്ധജനങ്ങളും പാലിയേറ്റീവ് കെയറും 
സെപ്റ്റംബർ ലക്കം സഹയാത്രയിൽ സീനച്ചേച്ചി
യുടെ ലേഖനവും അബ്ദു ചേട്ടന്റെ കഥയും ശരിക്കും വി
ഷമിപ്പിച്ചു. എത്ര ആത്മാർത്ഥതയാണ് എഴുതിയവർ
ക്ക് ഉള്ളത്! 

മക്കൾക്ക് വേണ്ടാതെ കളഞ്ഞ അമ്മൂമ്മയെ കുളിപ്പി
ച്ച് വൃത്തിയാക്കി ക�ൊടുക്കാതെ എന്ത് പാലിയേറ്റീവ് 
കെയർ! ത�ൊഴുന്നു, ചേച്ചിമാരേ, ചേട്ടൻമാരേ. അവർ 
പിന്നീട് പ�ൊലീസിനെ സമീപിച്ചു; മക്കളെ സമീപി
ച്ചു. എന്തു കാര്യം!
അബ്ദുച്ചേട്ടന്റെ കഥയിലെ അച്ഛന്റെ ദയനീയ സ്ഥിതിയും 
മക്കളുടെ ഉപേക്ഷയും കണ്ട് സഹിക്കാൻ അവർക്കു സാ
ധിച്ചില്ല. നല്ല വഴക്ക് ക�ൊടുത്തു. ഒരുമാതിരിയുള്ളവർ 
വഴക്കു പറഞ്ഞു പ�ോകും. കേട്ട് മകൾ നിർവികാര മുഖ
ത്തോടുകൂടി നിന്നുപ�ോലും.
പക്ഷേ ഒരു ച�ോദ്യം വിക്കിയുടെ മനസ്സിൽ ഇങ്ങനെ 
കിടന്നു മറിയുന്നു. നല്ല നാലു വാചകം പറഞ്ഞു 
എന്നൊരു തൃപ്തി പറയുന്നവർക്ക് കിട്ടും. അതുക�ൊണ്ട് 
ആ അമ്മയ്‌ക്കോ അച്ഛന�ോ പ്രയ�ോജനം കിട്ടുമ�ോ? 
നാണക്കേടായല്ലോ എന്നുവിചാരിച്ച് മക്കൾ ശുശ്രൂഷി
ക്കാൻ തുടങ്ങുമ�ോ? അങ്ങനെ നിർബന്ധിച്ച് വല്ലതും ചെ
യ്താൽത്തന്നെ ഉള്ളിലെ ദേഷ്യം ര�ോഗിയ�ോട് കാണി
ക്കാതെയിരിക്കുമ�ോ? പാലിയേറ്റീവ് കെയർ ക്ലാസ്സ് റൂ
മുകളിൽ പറഞ്ഞു കേട്ട മൂന്നു സാദ്ധ്യതകൾ പറയാം. 
(മറന്നുപ�ോയ വേറെ ഏഴുകാര്യം കണ്ടെന്നിരിക്കും. 
ക്ഷമിക്കണേ.)
ഒന്ന്, നിസ്സഹായത. അണുകുടുംബത്തിൽ ജീവിതപങ്കാ
ളിയുടെ എതിർപ്പിനെ അവഗണിച്ച് മാതാപിതാക്കളെ 
ന�ോക്കാൻ കഴിയുന്നവർ കുറച്ചേയുണ്ടാകൂ. അധികം
പേരും നിസ്സഹായരാകുന്നു. അടിച്ചമർത്തപ്പെട്ട ഒരു സ്ത്രീ
യ്ക്ക് ഭർത്താവ് പറയുന്നത് കേട്ടേ പറ്റൂ. അവരെ ഇവിടെ 
കയറ്റരുത് എന്നോ, നിനക്ക് വേറെ പണിയില്ലേ ഇനി 

മേലാൽ അങ്ങോട്ട് പ�ോകുന്നത് ഞാൻ കാണട്ടെ 
എന്നൊരു ഭീഷണിയുടെ സ്വരത്തില�ോ പറഞ്ഞു കഴി
ഞ്ഞാൽ ഇടയ്ക്ക് പാത്തും പതുങ്ങിയും ഒക്കെ പ�ോയി 
വല്ലതുമ�ൊക്കെ ചെയ്യാൻ പറ്റിയെയുള്ളുവെന്ന് വരാം. 
അതല്ല, ഒരു മകനാണെങ്കിൽ അയാളുടെ ഭാര്യയുടെ 
സഹായമില്ലാതെ ശുശ്രൂഷ ക�ൊടുക്കാൻ അയാൾക്ക് 
അറിയില്ല. അങ്ങനെയാണ് നമ്മുടെ നാട്ടിൽ. ശുശ്രൂ
ഷയെല്ലാം പെണ്ണുങ്ങളുടെ കടമ. പുരുഷന് അറിയില്ലാ
യെന്ന് പറഞ്ഞ് കൈ മലർത്താൻ എളുപ്പം.
രണ്ട്, പരസ്പര ബന്ധത്തിൽ നേരത്തേയുണ്ടായ 
വിള്ളൽ. കുട്ടിക്കാലം മുതൽ എപ്പോഴെങ്കിലും അച്ഛന
മ്മമാർ പറഞ്ഞ, ഉള്ളു ന�ോവിച്ച അനുഭവം മനസ്സിൽ 
കിടക്കുന്ന മക്കൾക്ക് ആത്മാർത്ഥത അല്പം കുറവായി
ക്കൂടെന്നില്ല. അല്ല, അങ്ങനെയാവാൻ പാടില്ല. വിക്കി
ക്ക് അറിയാം. പക്ഷേ അങ്ങനെയാണ് പലപ്പോഴും.
മൂന്ന് ,  സ്വത്തുവഴക്ക്. മൂന്ന് മക്കളുണ്ട് എന്നുവെ
യ്ക്കുക, പങ്കുവെച്ചു വരുമ്പോൾ ഇഷ്ടപ്പെട്ടതു കിട്ടാത്ത 
ദേഷ്യമ�ോ, അല്ലെങ്കിൽ എന്നേക്കാൾ കൂടുതൽ അവൾ
ക്ക് ക�ൊടുത്തു എന്ന വൈരാഗ്യമ�ോ ഒക്കെ ഉള്ളിൽ 
കിടക്കും. സമ്മതിച്ചു സമ്മതിച്ചു, അങ്ങനെയ�ൊന്നും 
ആവാൻ പാടില്ല. പക്ഷേ അങ്ങനെയാണല്ലോ. ഈ 
പറഞ്ഞത�ൊന്നും മക്കൾ അമ്മയെ ന�ോക്കാത്തതിന് 
ശരിയായ കാര്യകാരണം അല്ല. അത് നമുക്കറിയാം. 
അവർക്കും അറിയാമായിരിക്കും. പക്ഷേ മനസ്സിൽ 
അങ്ങനെ ഒരു കരട് കടന്നുകൂടിയാൽ എന്തുചെയ്യും.
ഇനി മറ്റൊരു പ്രശ്നം, നേരത്തേതന്നെ അമ്മയ�ോട് 
സ്‌നേഹമില്ലാത്ത മക്കൾക്ക്, അല്ലെങ്കിൽ എന്തിന്, 

ദേഷ്യം തന്നെയുള്ള മക്കൾക്ക് ഈ പാലിയേറ്റീവ് 
കെയർ പ്രവർത്തകരുടെ മൂർച്ചയേറിയ വാക്കുകൾക�ൊ
ണ്ട് എന്താണ് സംഭവിക്കാൻ സാധ്യത. അമ്മയ�ോടുള്ള 
ദേഷ്യം കുറേക്കൂടി കൂടുകയില്ലേ? ''ഈ തള്ള കാരണം 
നാണം കെടുന്നല്ലോ'' എന്നാവില്ലേ അവരുടെ ഉള്ളിലെ 
വിചാരം? അവർ ശുശ്രൂഷിക്കാൻ തുടങ്ങിയാൽത്തന്നെ 
എത്ര സ്‌നേഹത്തോടെ ചെയ്യും? അത�ോ പീഡിപ്പി
ക്കുമ�ോ? ആ അനുഭവവും നമുക്കുണ്ട്.
നിയമവശം ന�ോക്കാം. അച്ഛനമ്മമാരെ ന�ോക്കാൻ 
മക്കൾക്ക് നിയമപരമായി ബാധ്യതയുണ്ട്. പരാതി 
ക�ൊടുക്കാം. കളക്ടർക്ക് നടപടിയെടുക്കാം. വേറെ പല 
മാർഗ്ഗങ്ങളും ഉണ്ടാവാം. (മുൻ ഐ.എ.പി.സി കേരള 
പ്രസിഡന്റ് നാരായണൻ സർ ഇതുപ�ോലെയുള്ള തീ
രുമാനങ്ങൾ എടുക്കുന്ന ഒരു കമ്മിറ്റിയിൽ ഉണ്ടായിരു
ന്നു. അദ്ദേഹം ഇതേപ്പറ്റി മുൻപ് സഹയാത്രയിൽ എഴു
തിയിട്ടുമുണ്ട് ).
പാലിയം ഇന്ത്യയിൽ വ�ോളന്റിയറായി ഇത്തരം പ്രശ്ന
ങ്ങളിൽ സഹായിക്കുന്ന അഡ്വക്കേറ്റ് സന്ധ്യാ മാഡം 
പഠിപ്പിച്ചു തന്ന പ്രായ�ോഗിക കാര്യം, നിയമം ക�ൊ
ണ്ടുള്ള പ്രയ�ോജനം അത് കാണിച്ച് അല്പം പേടിപ്പി
ക്കാം എന്നുള്ളതാണ്. നിയമമനുസരിച്ച് നിങ്ങളുടെ 
ബാധ്യത ഇത�ൊക്കെയാണ്, ഇങ്ങനെ കിടന്നാൽ 
നിങ്ങൾ മൂന്നുപേരും കുറ്റവാളികളാണ്, ആ മാർഗ്ഗ
ത്തിലേക്ക് പ�ോകുന്നത് എല്ലാവർക്കും ബുദ്ധിമുട്ടാകും, 
കുറഞ്ഞ പക്ഷം ഇന്നയിന്ന കാര്യങ്ങൾ ചെയ്തിരി
ക്കണം, ഇല്ലെങ്കിൽ ഞങ്ങൾ നിയമ നടപടികളിലേക്ക് 
പ�ോകും എന്നുപറഞ്ഞാലും തരക്കേടില്ല. അതുക�ൊണ്ട് 
കുറച്ചൊക്കെ വൃത്തിയായെന്നിരിക്കും ര�ോഗിയും വീടും. 
പക്ഷേ അവരുടെ ജീവിതം അതുക�ൊണ്ട് കൂടുതൽ സു
ഖമാകുമ�ോ എന്നതിന് സംശയമുണ്ട്.
വൃദ്ധസദനങ്ങൾ

നേരത്തെ പറഞ്ഞ അമ്മൂമ്മയുടെ കാര്യം കേട്ടപ്പോ
ഴാണ് മറ്റൊന്ന് ചിന്തിച്ചത്. സ്‌നേഹമില്ലാത്ത മക്കൾ
ക്ക് അച്ഛനമ്മമാരെ ന�ോക്കാൻ കടമയുണ്ടെന്ന് സ്ഥാ
പിച്ച് നിയമ നടപടിയെടുത്തതുക�ൊണ്ട് അമ്മൂമ്മ
യ്ക്ക് ആശ്വാസം കിട്ടാൻ സാധ്യതയില്ല എന്നാണ് 
നേരത്തെ പറഞ്ഞത്. പക്ഷേ ചുമതല മുഴുവനും മക്ക
ളുടേതാണെന്ന് നിയമം എഴുതി വെച്ചതുക�ൊണ്ട് നമ്മു
ടെയ�ൊക്കെ കടമ അവസാനിക്കുമ�ോ? പാലിയേറ്റീവ് 
കെയർ പ്രവർത്തകരെങ്കിലും ഉള്ളതുക�ൊണ്ട് അമ്മയ്ക്ക് 
അല്പമെങ്കിലും ആശ്വാസം. പക്ഷേ അത് മതിയ�ോ? 
ഇങ്ങനെയുള്ളവരെ ആക്കാൻ പറ്റിയ വയ�ോജന 
സദനങ്ങൾ എല്ലാ പഞ്ചായത്തിലും ഉണ്ടാകേണ്ടേ?
വേണമെന്നു വിചാരിച്ചാൽ നടക്കില്ലേ? ഇത് മറ്റാരു
ടെയും കാര്യമല്ലല്ലോ. വയസ്സുകാലത്ത് ഇങ്ങനെയ�ൊ
ക്കെ ആയിക്കൂടേ? യു.കെയിലും ഓസ്ട്രേലിയയിലും 
കിടക്കുന്ന മക്കളുടെ പേരിൽ നിയമ നടപടിയെടുത്ത് 
ആർക്ക് സൗഖ്യം കിട്ടാൻ! ഇത് നമ്മുടെയ�ൊക്കെ ചുമ
തലയാണ്. കടമ മുഴുവൻ മക്കളുടേതാണെന്ന് പറഞ്ഞ് 
നമ്മൾ സമൂഹത്തിന്റെ ചുമതലയിൽ നിന്ന് ഒഴിഞ്ഞു 
മാറുകയല്ലേ? അല്ല; വിക്കിയുടെ സംശയമാണ്. അറിവു
ള്ളവർ പറഞ്ഞു തരണം. വൃദ്ധസദനങ്ങൾ ഉണ്ടായാൽ 
മാത്രം പ�ോരാ, അതിന്റെ നടത്തിപ്പിൽ പാലിയേറ്റീവ് 
കെയർ പ്രവർത്തകരുടെ പങ്കുണ്ടാവണം. സൗജന്യ
മല്ലേ, എന്തെങ്കിലും ചെയ്യാം എന്നു വിചാരിക്കുന്ന 
ഉദ്യോഗസ്ഥർ ഉള്ളിടത്തും ന�ോക്കാൻ ആളുണ്ട് എന്ന് 
ത�ോന്നൽ വന്നാൽ കുറച്ചുകൂടി നന്നായി കാര്യങ്ങൾ നട
ക്കുകയില്ലേ? ഇനിയും ഇത്തരം പ്രശ്നങ്ങൾ കൂടിക്കൂടി
യല്ലേ വരിക. പുതുക്കിയ പാലിയേറ്റീവ് കെയർ നയ
ത്തിൽ ഇങ്ങനെ വല്ലതുമുണ്ടോ കൂട്ടുകാരേ?.

സന്ദർശനമാകരുത്. ഞങ്ങളിൽ പലരും പരസ്പരം 
ച�ോദിച്ചു, നമ്മളെക്കൊണ്ട് എന്തുചെയ്യാൻ കഴിയും 
എന്ന്. പക്ഷേ ഇന്ന്, മൂന്ന് വർഷത്തിനിപ്പുറം ഞാൻ 
പറയും, ഞങ്ങളെക്കൊണ്ട്...... നമ്മളെക്കൊണ്ടേ 
സാധിക്കൂ.
അമ്മമാർക്ക് തങ്ങളുടെ കുടുംബത്തോട്, ക�ൊച്ചുമക്ക
ള�ോട് പറയാനുള്ളത് ഞങ്ങൾ റെക്കോർഡ് ചെയ്തു. 
കഥകൾ, പാട്ടുകൾ അങ്ങനെ പലതും അത് അവര
റിയാതെ അവരുടെ മക്കൾക്കും ക�ൊച്ചുമക്കൾക്കും 
ഞങ്ങൾ അയച്ചു. വലിയ ത�ോതിലുള്ള മാറ്റമല്ലെ
ങ്കിലും മാസത്തിൽ ഒരു ദിവസം അവർ തങ്ങളുടെ 
മാതാപിതാക്കൾക്കായി മാറ്റി വച്ചു. എന്നിരുന്നാൽ
പ�ോലും മക്കളെ കാത്ത് ഒരുങ്ങി ഇരിക്കുകയും ആ 
കാത്തിരിപ്പ് വെറുതെയാകുകയും ചെയ്ത അവസരങ്ങ
ളുണ്ട്. അന്നൊക്കെ ചങ്ക് പ�ൊട്ടുന്ന വേദന അനുഭവ
പ്പെട്ടിട്ടുണ്ട്. ഞങ്ങൾ ഇനിയും ശ്രമിക്കും...
ആ അമ്മമാർക്ക് വിഷമം ആയാല�ോന്ന് കരുതി 
മക്കൾ വരുന്നുണ്ട് എന്ന കാര്യം ഇപ്പോൾ ഞങ്ങൾ 
മുൻകൂട്ടി പറയാറില്ല. അമ്മമാരുടെ കണ്ണിലെ നിഷ്‌ക
ളങ്കതയും മുഖത്തെ പ്രസരിപ്പും ഞങ്ങൾക്ക് ഇനിയും 
മുന്നോട്ട് പ�ോകാൻ ഊർജ്ജം നൽകുന്നു. നാളെ 
പരീക്ഷയാണ് എന്ന് വിളിച്ച് പറയുമ്പോൾ ഒരു 
മുഴുവൻ ക�ൊന്ത ഞങ്ങൾക്കായി ച�ൊല്ലുന്ന അമ്മമാർ 
ഞങ്ങൾക്കുണ്ട്... അവരുടെ നിറഞ്ഞ മനസ്സോടെ
യുള്ള ചിരിയാണ് ഞങ്ങൾക്ക് ലഭിക്കാവുന്ന ഏറ്റവും 
വലിയ പ്രതിഫലം.
ക്യാമ്പിൽനിന്ന് ഒട്ടനവധി പുതിയ അറിവുകൾ 
ലഭിച്ചു. ഇത് ഞങ്ങൾക്ക് ഒരു വലിയ സഹായം 
ആണ്. ക്യാമ്പ് നൽകിയ പാലിയം ഇന്ത്യയ്ക്കും, 
സാൻസ് പെയിൻ കൂട്ടായ്മയ്ക്കും ഒത്തിരി നന്ദി.
(ഓൾസെയിന്റ്‌സ് ക�ോളേജിലെ ബി.എസ്‌സി. മാ
ത്തമാറ്റിക്‌സ് വിദ്യാർത്ഥിനിയാണ് ലേഖിക).

സാമൂഹിക പ്രതിബദ്ധതയും യുവജനങ്ങളും 

വിനീത ആൽബർട്ട് 

ഒരാൾക്ക് ഒരു സഹായം ചെയ്യുമ്പോൾ അവരുടെ 
മുഖത്ത് വിരിയുന്ന ഒരു ചിരിയുണ്ട്. ക�ോടിക

ളേക്കാൾ മൂല്യമുണ്ട് അതിന്. ഇത് ഞാൻ മനസ്സി
ലാക്കുന്നത് എന്റെ എൻ.എസ്.എസ്. (നാഷണൽ 
സർവീസ് സ്‌കീം) യാത്ര ആരംഭിച്ചപ്പോഴാണ്. പാ
ലിയേറ്റീവ് കെയറിന്റെ ക്യാമ്പിൽ പങ്കെടുക്കാൻ 
കഴിഞ്ഞതിൽ എനിക്ക് ഏറെ സന്തോഷവും അതി
ലുപരി നന്ദിയുമുണ്ട്.
മൂന്നുവർഷം മുൻപ് ഒരു പാലിയേറ്റീവ് കെയർ സന്ദർ
ശനത്തിന്റെ ഭാഗമായി വെങ്ങാനൂരുള്ള ഒരു വൃ
ദ്ധസനം സന്ദർശിക്കുകയുണ്ടായി. മക്കളുപേക്ഷിച്ച 
നിരവധി അമ്മമാർ. ഒരു ദിവസം മുഴുവൻ ഞങ്ങൾ 
അവര�ോട�ൊപ്പമുണ്ടായിരുന്നു. അവിടെയുണ്ടായി
രുന്ന അമ്മമാർ നിസ്സാരക്കാരല്ലായിരുന്നു. പണ്ട് കാ
യികമത്സരങ്ങളിൽ കഴിവ് തെളിയിച്ച പ്രതിഭകൾ 
അവർക്കിടയിലുണ്ടായിരുന്നു. ശ്രദ്ധ പിടിച്ചുപറ്റുന്ന 
ഗായികമാരും, കഥാകാരികളും അവരുടെ കൂട്ടത്തി
ലുണ്ടായിരുന്നു.
മണിക്കൂറുകള�ോളം അവര�ോട�ൊത്ത് സംസാരിച്ച
പ്പോൾ എനിക്ക് മനസ്സിലായി എന്നും അവരുടെ ഉറ
ക്കത്തെ തടസ്സപ്പെടുത്തുന്നതും പലപ്പോഴും അവരുടെ 
കണ്ണുകളെ ഈറനണിയിക്കുന്നതും അവരുടെ മക്ക
ളുടെ ഓർമ്മകളാണെന്ന്. ഒരു തവണയെങ്കിലും 
തന്റെ കുടുംബത്തോടുകൂടി സമയം ചെലവിടണം 
എന്നതാണ് തങ്ങളുടെ ഏറ്റവും വലിയ ആഗ്രഹം 
എന്ന് ഇടറുന്ന സ്വരത്തോടെ പറഞ്ഞ ഒട്ടനവധി 
നീറുന്ന ഹൃദയങ്ങൾ.
വൈകുന്നേരം തിരിച്ചുപ�ോരുമ്പോൾ ബസ്സിൽ 
പൂർണ്ണ നിശബ്ദത. എല്ലാവരുടെയും മുഖം വാടിയിരു
ന്നു. അന്ന് ഞങ്ങൾ തീരുമാനിച്ചു, ഇത് വെറും ഒരു 

നീറുന്ന 
ഹൃദയങ്ങൾക്ക് 
ഒപ്പം

ഡ�ോ. സുധാദേവി എസ്.   

ഈ മേഖലയിൽ ജീവിതാന്ത്യത്തോട് അടു
ക്കുമ്പോൾ ര�ോഗിക്കും കുടുംബാംഗങ്ങൾ

ക്കും വേണ്ട ശുശ്രൂഷകൾ- മരണശേഷവും കുടുംബാം
ഗങ്ങൾക്ക് വേണ്ട കരുതൽ -ആണ് സംവദിക്കപ്പെടു
ന്നത്. വേദന, മറ്റു ബുദ്ധിമുട്ടുകൾ, മാനസികവും, സാം
സ്‌കാരികവും, ആത്മീയവുമായ വസ്തുതകൾ എല്ലാം
തന്നെ അഭിസംബ�ോധന ചെയ്യപ്പെടണം, പരിഹൃത
മാകണം. ഐ.ഡി ടീമിലെ (ഇന്റർ ഡിസിപ്ലിനറി 
ടീം - വിവിധ വിഷയങ്ങളിൽ വൈദഗ്ദ്ധ്യമുള്ളവരുടെ 
സംഘം) എല്ലാ അംഗങ്ങളുടെയും പ്രത്യേക ശ്രദ്ധയു
ണ്ടാകേണ്ട സമയമാണ്; ര�ോഗിയെയും കുടുംബാംഗ
ങ്ങളെയും ആത്യന്തികമായ ആ സത്യത്തെ അഭിമു
ഖീകരിക്കുവാൻ തയ്യാറാക്കേണ്ട സന്ദർഭമാണ്; മര
ണശേഷം പ്രിയപ്പെട്ടവർക്ക് നൽകേണ്ട കരുതലു
കളും ഐ.ഡി ടീമിന്റെ ചുമതലയാണ്.
ആതുരാലയങ്ങളുടെ പ്രാധാന്യവും അവിടെ നൽകപ്പെ
ടുന്ന സമഗ്രമായ പരിപാലനത്തിനുള്ള സാധ്യതയും 
മനസ്സിലാക്കി, കഴിവതും മുൻകൂട്ടിത്തന്നെ അന്ത്യദി
നങ്ങൾക്കായി ആതുരാലയങ്ങളെ ആശ്രയിക്കുന്നതി
ന്റെ സാംഗത്യം, ID ടീമും ര�ോഗിയും ബന്ധുക്കളും, മറ്റ് 
അഭ്യുദയകാംക്ഷികളുംകൂടി അവല�ോകനം ചെയ്തു തീ
രുമാനിക്കേണ്ടതാണ്.
മാർഗ്ഗനിർദ്ദേശം 7.1
ഐ.ഡി ടീമംഗങ്ങൾ, ജീവിതാന്ത്യത്തിൽ നൽകേണ്ട 
ശുശ്രൂഷകൾക്ക് പ്രത്യേകം പരിശീലനം നേടേണ്ടതു
ണ്ട്. മരണലക്ഷണങ്ങളെപ്പറ്റി ര�ോഗിയെയും കുടുംബാം
ഗങ്ങളെയും ബ�ോധവത്കരിക്കണം. മരണാനന്തര ശു

മേഖല 7: ശുശ്രൂഷ - 
ജീവിതാന്ത്യത്തോട് 
അടുക്കുമ്പോൾ

ശ്രൂഷകളെപ്പറ്റിയും ടീമംഗ
ങ്ങൾ അറിഞ്ഞിരിക്കണം 
- മരണത്തെ മുൻകൂട്ടി 
കണ്ടറിയാനുള്ള കഴിവ് 
ആർജ്ജിക്കുകയും - കുടും
ബാംഗങ്ങൾക്ക് നൽകു
കയും വേണം.
7.1.1 ഐ.ഡി ടീമംഗങ്ങൾ 
ചെയ്യേണ്ട കാര്യങ്ങൾ
( a )  വ ്യക് തി പ ര
മായ�ോ, ഫ�ോണില�ോ 
ര�ോഗിയെയും കുടുംബ
ത്തേയും എല്ലാ ദിവസവും ബന്ധപ്പെടുക.
(b) വിദൂരങ്ങളിലുള്ള ബന്ധുക്കളെ അറിയിക്കുവാൻ 
മുൻകൈ എടുക്കണം.
(c) ര�ോഗാവസ്ഥയുടെ കൃത്യമായ വിലയിരുത്തൽ നട
ത്തണം.
(d) മരണത്തിനു മുമ്പ് പ്രത്യക്ഷപ്പെടുന്ന ലക്ഷണങ്ങളെ 
തിരിച്ചറിയുക.
(e) സമാഗതമായ മരണത്തെപ്പറ്റി ര�ോഗിയ�ോടും കുടും
ബത്തോടും സംസാരിക്കണം.
(f) ര�ോഗിയുടെയും കുടുംബാംഗങ്ങളുടെയും മരണത്തെ
ക്കുറിച്ചും മരണാനന്തര ജീവിതത്തെക്കുറിച്ചും ഉള്ള 
സാംസ്‌കാരികവും ആത്മീയപരവും അസ്തിത്വപര
വുമായ ഉത്കണ്ഠകളെ വിചിന്തനം ചെയേണ്ടതുണ്ട്.
(g) മരണത്തോടും മരണാനന്തര ജീവിതത്തോടും 
അനുബന്ധിച്ചുള്ള സാംസ്‌കാരികമായ ചടങ്ങുകളെയും 
അനുഷ്ഠാനങ്ങളെയും ഉൾക്കൊള്ളുകയും അവയിൽ- 
ശവസംസ്‌കാരത്തിലും - ഭാഗഭാക്കാകുകയും വേണം.

ശുശ്രൂഷകരുടെ ശ്രദ്ധയ്ക്ക്

അമേരിക്കയിലെ വിവിധ പ്രാദേശിക നേതാക്കന്മാരും ആതുരാലയങ്ങളുടെ പ്രതിനിധികളും ചേർന്ന്, ആതുരാലയ 
ശുശ്രൂഷ ആവശ്യമില്ലാത്ത - എന്നാൽ ഗുരുതരാവസ്ഥയിലുള്ള - ര�ോഗികൾക്ക്, ഗുണമേന്മയുള്ള  സാന്ത്വന പരി
ചരണം നല്കുന്നതിനായി തയ്യാറാക്കിയിരിക്കുന്ന എൻ.സി.പി ഗൈഡ് ലൈൻസിന്റെ 2018ലെ പുതുക്കിയ മാർഗ്ഗനിർദ്ദേ
ശങ്ങൾ എട്ട് മേഖലകളിലായി വിന്യസിച്ചിരിക്കുന്നു. സ്വന്തം പാലിയേറ്റീവ് കെയർ സ്ഥാപനത്തിന്റെ നടത്തിപ്പിലേക്ക് 
ഒരു തിരിഞ്ഞുന�ോട്ടത്തിന് ഇത് സഹായകമാകുമെന്ന് ഞങ്ങൾ വിശ്വസിക്കുന്നു. കഴിഞ്ഞ ലക്കത്തിൽ നിന്നു തുടർച്ച. 

(h) ര�ോഗിയുടെ വിയ�ോഗംമൂലം ഭാവി അനിശ്ചിതത്വ
ത്തിലാകുന്ന, അനാഥരാകുന്ന ബാല്യകൗമാരക്കാരുടെ 
പ്രശ്നങ്ങളെ മനസ്സിലാക്കി അവർക്കുവേണ്ട സഹായ
ങ്ങൾ ചെയ്യേണ്ടതാണ്. കുട്ടികളുടെ, മനഃശാസ്ത്രജ്ഞ
രുടെ സഹായവും തേടാവുന്നതാണ്. നിയമപരമായ 
കാര്യങ്ങളിലും വേണ്ട ഇടപെടലുകൾ നടത്തണം.
(i) ദുഃഖാചരണങ്ങളിലും കുടുംബാംഗങ്ങളുടെകൂടെ 
ഉണ്ടാവണം.
7.2 സൂക്ഷ്മപരിശ�ോധനയും വിലയിരുത്തലും
ഐ.ഡി ടീം ര�ോഗിയുടെയും കുടുംബത്തിന്റെയും 
ഭൗതികവും, സാമൂഹികവും, മാനസികവും, ആത്മീ
യവുമായ താത്പര്യങ്ങൾ മനസ്സിലാക്കി മരണമെന്ന 
പ്രതിഭാസത്തിൽ ഉടനീളം ര�ോഗിയ�ോടും കുടുംബാം
ഗങ്ങള�ോടും ത�ോള�ോടുത�ോൾ ചേർന്ന് നിൽക്കണം. 
അന്ത്യാഭിലാഷങ്ങളെ വിലമതിക്കുകയും സഫലമാ
ക്കാൻ സഹായിക്കുകയും വേണം.
7.2.1 ഐ.ഡി ടീം അംഗങ്ങൾ
(a) മരണ�ോന്മുഖമാവുമ്പോഴുള്ള ലക്ഷണങ്ങൾ തിരി
ച്ചറിയണം.
(b) ര�ോഗിയുടെ കുടുംബാംഗങ്ങളെയും പരിചരിക്കുന്നവ
രെയും സാമാന്യമായ ലക്ഷണങ്ങളെ അറിഞ്ഞ് പരി
പാലിക്കേണ്ടത് എങ്ങനെ എന്നു മനസ്സിലാക്കണം.
(c) ചികിത്സാ വിധികളെപ്പറ്റിയുള്ള തീരുമാനങ്ങൾ, 
തയ്യാറെടുപ്പുകൾ നിയമപരമായ രേഖകൾ, ര�ോഗിയുടെ 
അഭിലാഷങ്ങൾ എല്ലാം പുനഃപരിശ�ോധിക്കുകയും 
വേണ്ട മാറ്റങ്ങൾ വരുത്തുകയും വേണം.
(d) ര�ോഗിയുടെ അഭിലാഷങ്ങളെ മാനിക്കണം.
(e) ര�ോഗിയെ ശുശ്രൂഷിക്കുന്നവർക്കും ബന്ധുക്കൾക്കും 
മരണത്തെപ്പറ്റിയുള്ള അറിവും വൈകാരികമായ പിന്തു
ണയും നൽകണം.

7.2.2 ആതുരാലയങ്ങളിൽ പ്രവേശിക്കപ്പെട്ടിട്ടില്ലാത്ത 
ര�ോഗികൾക്കും അവരുടെ ബന്ധുക്കൾക്കും അവിടെനി
ന്നു ലഭിക്കുന്ന സേവനങ്ങളെപ്പറ്റിയുള്ള അറിവ് നൽ
കേണ്ടതാണ്.
7.2.3 അവയവദാനത്തിനുള്ള സന്നദ്ധതയെപ്പറ്റി നി
ലവിലുള്ള നിയമങ്ങൾക്ക് വിധേയമായിത്തന്നെ - 
അന്വേഷിക്കുകയും താല്പര്യമുള്ള പക്ഷം മരണത്തിനു 
മുമ്പുതന്നെ ചർച്ചചെയ്ത് തീരുമാനം കൈക്കൊള്ളേ
ണ്ടതും ആണ്.
7.3 ചികിത്സ - മരണം പടിവാതിലിൽ എത്തുമ്പോൾ
മരണത്തിനു മുമ്പുള്ള ചികിത്സാപദ്ധതികൾ ര�ോഗശ
മനത്തിനു വേണ്ടിയുള്ളതല്ല എന്ന് അറിയുക. അത് 
ര�ോഗംമൂലം അനുഭവിക്കേണ്ടിവരുന്ന ബുദ്ധിമുട്ടുകളെ 
കുറയ്ക്കാനും, ശാരീരികവും, മാനസികവും, സാമൂഹി
കവും, ആത്മീയവുമായ ര�ോഗിയുടെയും കുടുംബാംഗങ്ങ
ളുടെയും ആകുലതകളെ ശമിപ്പിക്കാനുമുള്ള ശ്രമമാണ്.
7.3.1 മരണ�ോന്മുഖവും മരണാനന്തരവുമുള്ള കർമ്മങ്ങൾ 
എപ്രകാരം ആവണമെന്ന് മുൻകൂട്ടി തയ്യാറാക്കുന്ന 
പ്ലാൻ ര�ോഗിക്കും കുടുംബാംഗങ്ങൾക്കും ആത്മീയവും 
സാംസ്‌കാരികവുമായിക്കൂടി സ്വീകാര്യമായിരിക്കണം.
7.3.2 സമഗ്രമായ സമീപനം വിവിധ രംഗങ്ങളിലെ വി
ദഗ്ദ്ധരിൽ നിന്ന് ലഭിച്ചിരിക്കണം.
7.3.3 ര�ോഗിയുടെ അഭിലാഷങ്ങളുടെ പൂർത്തീകരണം 
ഒരു സുപ്രധാന ലക്ഷ്യമായിരിക്കണം.
7.3.4 ര�ോഗിക്ക് ആവശ്യമായ ഉപകരണങ്ങളും മരുന്നു
കളും ലഭ്യമാക്കേണ്ടതാണ്.
7.3.5 കുടുംബാംഗങ്ങൾക്ക് ആസന്നമായ മരണത്തെപ്പ
റ്റിയുള്ള അറിവ്, അവർക്ക് മനസിലാകുന്ന രീതിയിൽ 
നൽകണം. ഒപ്പം മരണം ആരെയാണ് അറിയിക്കേ
ണ്ടത് എന്നതിനെപ്പറ്റിയും ധാരണ ഉണ്ടായിരിക്കണം.

7.3.6 ഐ.ഡി ടീമിലെ അംഗങ്ങളിൽ ആരുടെയ�ൊ
ക്കെ സാന്നിധ്യമാണ് ര�ോഗിയും കുടുംബാംഗങ്ങളും മര
ണമെത്തുന്ന നേരത്ത് പ്രതീക്ഷിക്കുന്നത് എന്ന് മുൻ
കൂട്ടി അറിഞ്ഞ് ആവശ്യമെങ്കിൽ അവർ സന്നിഹിത
രാകുന്നത് ര�ോഗിക്കും കുടുംബാംഗങ്ങൾക്കും ''യാഥാർ
ത്ഥ്യ''ത്തെ അഭിമുഖീകരിക്കാൻ സഹായകമാകും.
7.4 മരണത്തിലും മരണശേഷവും നൽകേണ്ട ശു
ശ്രൂഷകൾ
മരണത്തിലും മരണശേഷവും നൽകപ്പെടുന്ന ശു
ശ്രൂഷകൾ ര�ോഗിയുടെയും കുടുംബാംഗങ്ങളുടെയും വി
കാരങ്ങളെ മാനിക്കുന്നതും സാംസ്‌കാരികവും ആത്മീ
യവുമായ വിശ്വാസങ്ങളെയും മൂല്യങ്ങളെയും വിലമതി
ക്കുന്നതുമായിരിക്കണം.
7.4.1 മരണലക്ഷണങ്ങളെപ്പറ്റി ഉൾക്കൊള്ളാൻ കഴി
യുന്നത്ര വ്യക്തവും ലളിതവും ആയി ധരിപ്പിക്കണം.
7.4.2 ഐ.ഡി ടീമംഗങ്ങൾ മരണ സമയത്ത് കൂടെ 
ഉണ്ടാവണം.
7.4.3 മരണശേഷം സാംസ്‌കാരികവും ആത്മീയവും 
എന്നതിലുപരി നിയമാനുസൃതവുമായ ശുശ്രൂഷകൾ 
നൽകണം - ശവസംസ്‌കാരത്തിനുള്ള തയ്യാറെടുപ്പു
കളിലും സഹകരിക്കണം.
7.4.4 മിച്ചം വരുന്ന മരുന്നുകളും മറ്റ് ഉപകരണങ്ങളും 
നിയമാനുസൃതമായിത്തന്നെ കൈകാര്യം ചെയേണ്ട
താണ്.
7.5 ദുഃഖാചരണം
ഐ.ഡി ടീമംഗങ്ങളായ മനഃശാസ്ത്ര വിദഗ്ദ്ധരുടെയും 
സുഹൃത്തുക്കളുടെയും സാന്നിധ്യം ഈ സന്ദർഭത്തിൽ 

ആവശ്യമാണ്. മരണത്തെ മുൻകൂട്ടി കണ്ടുക�ൊണ്ടുള്ള 
സമീപനങ്ങളും സ്വാഗതാർഹമാണ്.
7.5.1 കുടുംബാംഗങ്ങൾക്ക് വേണ്ടിവരുന്ന വിദഗ്ദ്ധസ
ഹായം ലഭ്യമാക്കാൻ ഐ.ഡി ടീമിന് കഴിയും.
7.5.2 ഓർമ്മ ദിവസങ്ങളിലും മറ്റു ചടങ്ങുകളിലും 
ഐ.ഡി ടീമിന്റെ സാന്നിധ്യം ബന്ധുക്കൾക്ക് ആശ്വാ
സകരമായിരിക്കും.
7.5.3 ഇത്തരം അവസരങ്ങളിൽ സമർത്ഥമായി ഇട
പെടാൻ കഴിയുന്നവരെ ഐ.ഡി ടീമംഗങ്ങളിൽനി
ന്നു കണ്ടെത്തി, അവരെ ചുമതലകൾ ഏൽപ്പിക്കു
ന്നത് നല്ലതാണ്.
7.5.4 കുടുംബാംഗങ്ങളിൽ ''ഗ്രീഫ് ഡിസ�ോർഡർ'' 
(grief diosrder)- മരണത്തോട്, ദുഃഖത്തോട് പ�ൊ
രുത്തപ്പെടാൻ കഴിയാത്ത അവസ്ഥ - ഉള്ളവരെ തി
രിച്ചറിയാനും ആവശ്യമായ മാനസിക ചികിത്സ 
നൽകാനും ടീം അംഗങ്ങൾക്ക് കഴിയണം.
7.5.5 കുട്ടികളുടെ കാര്യത്തിൽ പ്രത്യേക ശ്രദ്ധ വേണം. 
ചികിത്സാ വിദഗ്ദ്ധരുടെ സേവനം വേണ്ടിവന്നാൽ 
നൽകണം.
വ്യക്തിയുടെ മരണത്തോടെ ഒന്നും അവസാനിക്കു
ന്നില്ല.
(ഇന്ത്യൻ നേവിയിൽ സർജൻ കമാൻഡറായിരുന്ന 
ലേഖിക, പാലിയം ഇന്ത്യയിൽ പാലിയേറ്റീവ് കെയർ 
ഡ�ോക്ടറായി സേവനമനുഷ്ഠിച്ച ശേഷം, ഇപ്പോൾ 
ക�ൊച്ചി നേവൽ ബേസിൽ ഈ.സി.എച്ച്.എസ് പ�ോ
ളിക്ലിനിക്കിൽ മെഡിക്കൽ ഓഫീസറാണ്. ബന്ധപ്പെ
ടാനുള്ള നമ്പർ: 94971 00744).

പാലിയം ഇന്ത്യയുടെ ഔട്ട്-പേഷ്യന്റ്, ഇൻപേഷ്യ
ന്റ്, ഗൃഹസന്ദർശന പരിപാടികളുടെയും മറ്റു പ്രവർത്ത
നങ്ങളുടെയും ആഘ�ോഷങ്ങളുടെയും ഭാഗമാകാൻ താ
ത്പര്യമുള്ളവരുടെ ശ്രദ്ധയ്ക്ക്:
വേദന നിവാരണം, സാന്ത്വന പരിചരണം, ആശ
യവിനിമയം തുടങ്ങി പാലിയേറ്റീവ് കെയറിന്റെ 
അടിസ്ഥാന തത്ത്വങ്ങൾ പാലിയം ഇന്ത്യയിലെ വി
ദഗ്ദ്ധരിൽ നിന്ന് നിങ്ങൾക്ക് നേരിട്ടു കണ്ടും പ്രവർ
ത്തിച്ചും പഠിക്കാനുള്ള അവസരം. ഡ�ോക്ടർമാർക്കും 
നഴ്‌സുമാർക്കും വേണ്ടി ആറാഴ്ചത്തെ സർട്ടിഫിക്കറ്റ് 
ക�ോഴ്‌സ് (സിസിപിപിഎം, സിസിപിഎൻ)  2023 
നവംബർ ഒന്നിന് ആരംഭിക്കും. യ�ോഗ്യത: എം.ബി.
ബി.എസ്/ ബി.ഡി.എസ് അല്ലെങ്കിൽ നഴ്‌സിങ് 
ഡിഗ്രി. വിവരങ്ങൾക്കും റജിസ്റ്റർ ചെയ്യുന്നതിനുമായി 

നവംബർ ഒന്നിന് ഡ�ോക്ടർമാർക്കും നഴ്‌സുമാർക്കും 
തിരുവനന്തപുരത്ത് പരിശീലനം 

ബന്ധപ്പെടുക: education@palliumindia.org / (+91) 
85899 98760 
ഓൺലൈനും അല്ലാതെയുമുള്ള എല്ലാ പരിശീലന 
പരിപാടികളും പാലിയം ഇന്ത്യയുടെ കലണ്ടറിൽ 
ലഭ്യമാണ്: https://palliumindia.org/events



മറ്റുള്ളവർക്ക് നൽകുന്ന കരുതലും ദയയുമെല്ലാം 
നിങ്ങളുടെ ഹൃദയത്തെ ഊഷ്മളമാക്കാൻ

തിരികെയെത്തട്ടെ

അർബുദത്തെത്തുടർന്ന് കടുത്ത വേദനയും ഒറ്റപ്പെടലും അനുഭവിക്കുന്നവർ, എയ്ഡ്‌സ ്ബാധിതർ, തളർവാതം 
പ�ോലെ ദീർഘകാലം പരിചരണം ആവശ്യമുള്ളവർ, വൃക്കര�ോഗികൾ എന്നിവർക്ക് വേദനയിൽ നിന്നും ആശ്വാസം, 
സാന്ത്വന പരിചരണം എന്നിവ ലഭ്യമാക്കുകയാണു ലക്ഷ്യം. തിരുവനന്തപുരം മെഡിക്കൽ ക�ോളേജ,് ജനറൽ ആശുപ
ത്രി, എസ.്എ.ടി എന്നിവിടങ്ങളിൽ ഒ.പി. നടത്തിയും കിടത്തിച്ചികിത്സാ വിഭാഗത്തില്‍  ര�ോഗികളെ അഡ്മിറ്റു ചെയ്തും 
വീടുകളിലെത്തിയും സാന്ത്വന പരിചരണം നൽകുന്നു. പാലിയം ഇന്ത്യയുടെ ഓഫീസിന്റെ നിശ്ചിതി ചുറ്റളവിലുള്ള 
പത്തിലധികം ലിങ്ക് സെന്ററുകളുമായി സാന്ത്വനപരിചരണം ബന്ധപ്പെടുത്തിയിരിക്കുന്നു.
ര�ോഗികളുടെ കുട്ടികൾക്കു വിദ്യാഭ്യാസ സഹായം, ര�ോഗികൾക്കു പുനരധിവാസം, നിർധന കുടുംബത്തിനു 
മാസംത�ോറും ഫുഡ്കിറ്റ് വിതരണം, ഡ�ോക്ടർമാർക്കും നേഴ്‌സുമാർക്കും സന്നദ്ധ പ്രവർത്തർക്കും സാന്ത്വന 
പരിചരണ പരിശീലനം, കാലിന് ചലനശേഷി നഷ്ടപ്പെട്ടവർക്ക് സാമൂഹ്യ നീതി വകുപ്പിന്റെ സഹകരണത്തോടെ 
ഹാഫ് വേ ഹ�ോം, ഉറ്റവരെ നഷ്ടപ്പെട്ടവരുടെ കൂട്ടായ്മ (ഉണർവ്വ്) തുടങ്ങി പ്രവർത്തനങ്ങൾ നിരവധിയാണ്. 
എല്ലാ സേവനങ്ങളും സൗജന്യമാണ്. ഉദാരമനസ്‌കരുടെയും മനുഷ്യസ്‌നേഹികളുടെയും സംഭാവനകളിലാണ് 
പാലിയം ഇന്ത്യ നിലനിൽക്കുന്നത്. 

2006 ൽ പാലിയം ഇന്ത്യ
തിരുവനന്തപുരം കേന്ദ്രമാക്കി ട്രിവാൻഡ്രം ഇൻസ്റ്റിട്യൂട്ട് 

ഓഫ് പാലിയേറ്റീവ് സയൻസസ് (ടിപ്‌സ്) സ്ഥാപിച്ചു.  
2012 മുതൽ ല�ോകാര�ോഗ്യ സംഘടനയുടെ ക�ൊളാബറേറ്റിംഗ് സെന്ററാണ്.

പാലിയം ഇന്ത്യ, ഐഷ മെമ്മോറിയല്‍ ഹ�ോസ്പിറ്റല്‍ ബില്‍ഡിംഗ്‌, 
ഈഞ്ചക്കല്‍ - ക�ോവളം ഹൈവേ, പരുത്തിക്കുഴി, മണക്കാട് പി.ഒ., തിരുവനന്തപുരം - 695009
Phone: 97467 45497   E-mail: info@palliumindia.org
Web: www.palliumindia.org

സംഭാവനകൾക്ക്  80 G(s) IV പ്രകാരം ആദായ നികുതി ഇളവ്. 

നിങ്ങൾ നൽകുന്ന ഒരു തുകയും ഞങ്ങൾക്ക് ചെറുതല്ല. നിങ്ങൾ വിശേഷാവസരങ്ങളിൽ 
ചെലവിടുന്ന തുകയിൽ ചെറിയ�ൊരംശം ര�ോഗികളുടെ വേദനയകറ്റാൻ മാറ്റി വയ്ക്കു. 

ചെക്കുകൾ PALLIUM INDIA യുടെ പേരിൽ നൽകുക.
ബാങ്കുവഴി പണം നൽകാൻ

ഇന്ത്യയിൽ:  എസ്.ബി.ഐ., പട്ടം (ക�ോഡ് 3355) SB A/c 30086491915, IFSC Code: SBIN 0003355 

വിദേശത്തുനിന്ന്:
  എസ്.ബി.ഐ., ഡൽഹി (ക�ോഡ് 00691), A/c  No: 40098265669.  

                                IFSC: SBIN0000691, SWIFT Code: SBININBB104
ആദായ നികുതിയിൽ ഇളവു ലഭിക്കുന്നതിനായി, സംഭാവനകള�ോട�ൊപ്പം PAN നമ്പറും വിലാസവും  

നിർബന്ധമാണ് (10B, ഇൻകം ടാക്‌സ് ആക്റ്റ്). അതിനാൽ പാലിയം ഇന്ത്യയ്ക്കു സംഭാവന  
നൽകുന്നവർ ദയവായി ഈ വിവരങ്ങൾകൂടി ഞങ്ങൾക്ക് അയച്ചുതരാനപേക്ഷ.

ജി. ബാലചന്ദ്രൻ

പ�ൊഴിയൂരിൽ മത്സ്യത്തൊഴിലാളിയായ 
അഡ�ോൾഫിന്റെയും സുനിയുടെയും 

ഇളയ മകനായ അജിന്റെ ജീവിതത്തിൽ ഒരിക്കലും 
മറക്കാനാവാത്ത ഒരു ദിവസമാണ്, 2018 സെ
പ്റ്റംബർ 9.
അത�ൊരു ഞായറാഴ്ചയായിരുന്നു. കടപ്പുറത്തെ 
കൗമാരക്കാരിൽ ഏറ്റവും ചുറുചുറുക്കുള്ള അജിന�ോ
ട�ൊപ്പം, കൂട്ടുകാരുടെ വലയം എപ്പോഴും ഉണ്ടാകും. 
അന്നേദിവസം സുഹൃത്തുക്കളുമായി ഒരു സിനിമ - 
മ�ോണിംഗ് ഷ�ോ - കണ്ടതിനുശേഷം, ഉച്ചയ�ോടെ വീ
ട്ടിലെത്തി. വൈകുന്നേരമായപ്പോൾ പതിവുപ�ോലെ 
കൂട്ടുകാരുമ�ൊത്ത് കളിക്കാനായി കടപ്പുറത്തേക്ക് 
പ�ോയി. അലമാലകളെ വെല്ലുന്ന ആവേശതിമിർ
പ്പിൽ എന്നത്തേയും പ�ോലെ അജിൻ മറ്റുള്ളവര�ോ
ട�ൊപ്പം, വെള്ളത്തിലേക്ക് എടുത്തുചാടി തലകുത്തി
മറിയവേ, മണൽകൂന തെന്നി മാറിയതിനെത്തുടർന്ന് 
കഴുത്തിലെ കശേരുക്കൾക്കും സ്പൈനൽ ക�ോഡിനും 
സാരമായ ക്ഷതം ഉണ്ടായി.
എത്ര ശ്രമിച്ചിട്ടും ശരീരം ഒന്നനക്കാൻ പ�ോലും കഴി
ഞ്ഞില്ല. ബ�ോധമുള്ളതിനാൽ കൈകാലുകളുടെ ചല
നശേഷി നഷ്ടപ്പെട്ടൂവെന്ന യാഥാർത്ഥ്യം, അജിൻ 
ക്ഷണം തിരിച്ചറിഞ്ഞു. ഓട്ടോറിക്ഷ മറിഞ്ഞ് ഗു
രുതരമായ പരുക്കേറ്റ് വീൽച്ചെയറിനെ ആശ്രയി
ക്കുന്ന തന്റെ ടീച്ചർ ടാറ്റൂസ് മേരിയുടെ ദൈന്യാവസ്ഥ 
അജിന്റെ മനസ്സിലൂടെ മിന്നി മറഞ്ഞു. തന്റെ അവസ്ഥ 
കൂട്ടുകാരുടെ ശ്രദ്ധയിൽ പെട്ടിട്ടില്ലെന്ന് അജിനു മന
സ്സിലായെങ്കിലും, അവരെ അറിയിക്കാൻ ഒരു നിവൃ
ത്തിയുമില്ലാതെ കുഴങ്ങി. വെള്ളത്തിൽ കിടക്കുന്ന 
അജിന്റെ സമീപം പതിച്ച ഒരു ബ�ോൾ എടുക്കാൻ, 
തങ്ങളുടെ കൂട്ടത്തിൽ ഏറ്റവും മിടുക്കനായ അജിൻ ശ്ര
മിക്കുന്നില്ലായെന്ന കാര്യം ശ്രദ്ധയിൽ പെട്ടപ്പോൾ 
എന്തോ പന്തികേട് സംശയിക്കുകയും, ഉടനെ അവർ 
ഓടിക്കൂടി അജിനെ വാരിയെടുത്ത് കരയിൽ എത്തി
ക്കുകയും ചെയ്തു.
അപകടവിവരം അറിഞ്ഞെത്തിയ സഹ�ോദരി 

അഭിഷ, അജിനെ പാറശ്ശാല സർക്കാർ ആശുപ
ത്രിയിൽ എത്തിച്ചു. പരിക്ക് ഗുരുതരമാകയാൽ വി
ദഗ്ദ്ധ ചികിത്സയ്ക്കായി തിരുവനന്തപുരം മെഡിക്കൽ 
ക�ോളേജിലേക്ക് റഫർ ചെയ്തു. കഴുത്തിലെ കശേരു
ക്കൾക്ക് സാരമായ ക്ഷതമുണ്ടായതിനാൽ, സർജറി
യിലൂടെ കഴുത്തിൽ കമ്പി ഇടേണ്ടി വന്നു. സുഷുമ്നാ നാ
ഡിക്കേറ്റ പരിക്ക് മൂലം ശരീരത്തിന് താഴെ സ്പർശ
നശേഷിയും, കൈകാലുകളുടെ ചലനശേഷിയും നഷ്ട
പ്പെട്ടു. മൂന്ന് മാസം നീണ്ട മെഡിക്കൽ ക�ോളേജിലെ 
ചികിത്സയ്ക്ക് ശേഷം, ഫിസിയ�ോ തെറാപ്പിക്കായി 
അജിനെ ജനറൽ ആശുപത്രിയിലേക്ക് മാറ്റി. 
ഏതാണ്ട് മൂന്ന് മാസം കഴിഞ്ഞ്, വീട്ടിലേക്ക് വിട്ടു.
ജീവിതത്തെ കീഴ്‌മേൽ മറിക്കുംവിധം അവിചാരിത
മായി സംഭവിച്ച ഈ ദുരന്തം അജിന്റെ മനസ്സിനെ 
വല്ലാതെ ഉലച്ചു. പ്ലസ് ടുവിന് പഠിക്കുമ്പോഴാണ് 
അപകടമുണ്ടായത്. അമ്മയുടെ സഹ�ോദരനും ഡ്രൈ
വറുമായ ആര�ോഗ്യദാസുമായുള്ള സമ്പർക്കംമൂലം, 
വളരെ കുട്ടിക്കാലം മുതലേ അജിന് വാഹനങ്ങള�ോട് 
അടങ്ങാത്ത കമ്പമായിരുന്നു. പ്രായപൂർത്തിയാകു
ന്നതിന് മുമ്പേ അമ്മാവന്റെ സഹായത്താൽ, മിക്ക 
വാഹനങ്ങളും ഓടിക്കാനുള്ള പ്രാവീണ്യം അജിൻ 
നേടിയെടുത്തിരുന്നു. നിയമപരമായി ലൈസൻസ് 
എടുത്ത് ത്രസിപ്പിക്കുംവിധം വാഹനങ്ങൾ ഓടിക്കുന്ന 
നാളുകൾ സ്വപ്‌നം കണ്ടിരുന്ന അജിന്, 18 വയസ്സ് 
പൂർത്തിയാകാൻ മൂന്ന് മാസമുള്ളപ്പോഴാണ്, അശനി
പാതം കണക്കെ, അപകടം സംഭവിച്ചത്. ആ സ്വപ്ന
ങ്ങൾ തകർന്നു. കൂട്ടുകാര�ോട�ൊപ്പം കടപ്പുറത്ത് ആർ
ത്തുല്ലസിക്കാനുള്ള സായാഹ്നങ്ങൾ നഷ്ടമായി. പ്ലസ് 
ടു പഠനം പൂർത്തിയാക്കാൻ കഴിഞ്ഞില്ല. വീടിന്റെ 
നാലു ചുമരുകൾക്കുള്ളിലായി, ജീവിതം. മനസ്സും 
ശരീരവും മരവിച്ച അവസ്ഥയിലായി.
ഇ ക് കാ ര ്യങ്ങ ള�ൊക്കെ      അ റ ി യ ാമാ   യ ി രു ന്ന , 
കെസിവൈഎം എന്ന സംഘടനയുടെ പ്രവർ
ത്തകർ അജിനുണ്ടായ ദുരന്തം പാലിയം ഇന്ത്യയിലെ  
ഫിസിയാട്രിസ്റ്റായ ഡ�ോ.ഷിബുവിന്റെ ശ്രദ്ധയിൽ 
ക�ൊണ്ടുവന്നു. കാലതാമസം കൂടാതെ ഡ�ോ. ഷിബു, 
അജിനെ വീട്ടിൽ ചെന്ന് കണ്ടതിനുശേഷം, ഫി

അജിന്റെ സ്വപ്‌നഭവനവും, 
ചില മാലാഖമാരും

സഹയാത്രികര്‍  

സിയ�ോതെറാപ്പിക്കും, തുടർപരിചരണത്തിനുമായി 
പാലിയം ഇന്ത്യയുടെ ഇൻ പേഷ്യന്റ് വിഭാഗത്തിൽ 
പ്രവേശിപ്പിച്ചു. കുറേ നാളത്തെ കിടത്തി ചികിത്സയ്ക്ക് 
ശേഷം, അജിൻ വീട്ടിലേക്ക് മടങ്ങി. അജിന്റെ വീട് 
കടപ്പുറത്തിന് ത�ൊട്ടടുത്തായതിനാൽ അസഹ്യമായ 
ചൂടും തണുപ്പും ഏൽക്കേണ്ടിവന്നതിനെതുടർന്ന്, 
കഴുത്തിലിട്ടിരുന്ന കമ്പി ദ്രവിക്കുന്നതുൾപ്പെടെയുള്ള 
ആര�ോഗ്യപ്രശ്നങ്ങൾ അലട്ടിത്തുടങ്ങി. അതിനാൽ 
കടപ്പുറത്തുനിന്നു മാറിത്താമസിക്കണമെന്ന ഡ�ോക്ട
റുടെ ഉപദേശത്താൽ സ്വന്തം വീടുവിട്ട് വാടകവീട്ടി
ലേക്ക് മാറേണ്ടിവന്നു.
മറ്റ് വൈഷമ്യങ്ങൾക്കും, അസ്വസ്ഥതകൾക്കും 
പുറമെ, ഇടയ്ക്കിടെ വാടകവീട് മാറേണ്ടിവരുന്ന ബു
ദ്ധിമുട്ട് ഒഴിവാക്കാൻ എങ്ങനെയെങ്കിലും സ്വന്ത
മായി ഒരു വീട് വേണമെന്നത്, അജിന്റെ വലിയ 
സ്വപ്‌നമായി മാറി. പക്ഷേ അതിനുള്ള മാർഗ്ഗങ്ങ
ള�ൊന്നും അപ്പോൾ മുന്നിൽ തെളിഞ്ഞിരുന്നുമില്ല. 
ഒരു പ�ോംവഴിയും ഇല്ലാതെ നിരാശയുടെ പടുകുഴി
യിലേക്ക് നമ്മൾ നിപതിക്കുമ്പോഴും നമുക്ക് കൈ
ത്താങ്ങായി, അന്ധകാരത്തിലെ കൈത്തിരിയായി, 
നമ്മെ കൈപിടിച്ചുയർത്താൻ ചില അദൃശ്യകര
ങ്ങൾ എത്തുമെന്നത് ഒരു ല�ോകനീതിയാണ്. സ്വ
ന്തമായ�ൊരു വീടെന്ന അജിന്റെ സ്വപ്‌നം പൂവണി
യുന്നതിൽ അതുതന്നെയാണ് സംഭവിച്ചത്. ഉള്ള
വരിൽ നിന്നു സഹായം സ്വീകരിച്ച്, പാവപ്പെട്ടവർക്ക് 
ആശ്വാസമെത്തിക്കുക എന്ന ലക്ഷ്യത്തിനായി രൂ
പീകൃതമായ 'വിൻസെന്റ് ഡി. പ�ോൾ സ�ൊസൈറ്റി' 
എന്ന അന്താരാഷ്ട്ര സന്നദ്ധസംഘടന പ്രദേശവാ
സികളുടെ സഹായ-സഹകരണത്തോടെ, പ�ൊഴിയൂ
രിലും അഗതികളെ സഹായിക്കുക എന്നതുൾപ്പെടെ
യുള്ള കാരുണ്യ പ്രവൃത്തികൾ ചെയ്യുന്നുണ്ട്. അപകടം 
സംഭവിച്ചതിനുശേഷം, പ്രസ്തുത സംഘടനയുടെ പ്രാ
ദേശിക വ�ോളന്റിയേഴ്‌സായ ക്ലെറി, മേബിൾ, ക്രി
സ്റ്റൽ എന്നിവർ മുൻകൈയെടുത്ത് ചികിത്സാ ചെലവ് 
ഉൾപ്പെടെയുള്ള സഹായങ്ങൾ അജിന് നല്കുന്നുണ്ടാ
യിരുന്നു. അവർ വാടക വീട്ടിൽ അജിനെ സന്ദർ
ശിക്കുന്ന ഒരു സന്ദർഭത്തിൽ, സ്വന്തമായ�ൊരു വീട് 
എന്ന തന്റെ സ്വപ്‌നം അവരുമായി അജിൻ പങ്കു
വെയ്ക്കുകയുണ്ടായി. വീടിനാവശ്യമായ സ്ഥലം വാങ്ങു
ന്നപക്ഷം, വീട് യാഥാർത്ഥ്യമാക്കാൻ തങ്ങൾ ശ്രമി
ക്കാമെന്നും അവർ ഉറപ്പ് നൽകി. കടപ്പുറത്തുണ്ടായി
രുന്ന സ്ഥലവും അജിന്റെ പിതാവിന്റെ കുടുംബസ്വ
ത്തും വിറ്റുകിട്ടിയ തുകയിലൂടെ, വാടക വീടിന് ഏറെ
ക്കുറെ അടുത്തായി വീടിനുള്ള സ്ഥലം വാങ്ങാൻ 
കഴിഞ്ഞു. തുടർദിവസങ്ങളിൽ മാലാഖമാർ എന്ന് 
വിശേഷിപ്പിക്കപ്പെടേണ്ട ക്ലെറി, മേബിൾ, ക്രിസ്റ്റൽ 
എന്നിവർ ഭവനനിർമ്മാണത്തിനുള്ള പണം കണ്ടെ
ത്താനായി കഴിയാവുന്നിടത്തോളം വാതിലുകൾ മു
ട്ടിന�ോക്കി. അവരുടെ കുടുംബാംഗങ്ങൾ പിന്തുണയു

മായി ഒപ്പംനിന്നു. കൈയയഞ്ഞു സഹായിച്ചവരും, 
വെറുതേ മടക്കി വിട്ടവരും ഉണ്ടായിരുന്നു. ആദ്യഘട്ട
ത്തിൽ വീടിന്റെ അടിസ്ഥാനം നിർമ്മിക്കാനുള്ള തുക 
സ്വരൂപിക്കാൻ അവർക്ക് കഴിഞ്ഞു.
അതിന്റെ പണി പൂർത്തിയായതിനുശേഷം, തുടർ
ന്നുള്ള പണികൾക്ക് വെള്ളം ആവശ്യമായതിനാൽ 
ഒരു കുഴൽ കിണർ കുഴിച്ച് നല്കാൻ കഴിയുമ�ോയെന്ന് 
പാലിയം ഇന്ത്യയ�ോട് ആവശ്യപ്പെടുകയുണ്ടായി. 
അജിന്റെ വീടിനായി കിണഞ്ഞു പരിശ്രമിക്കുന്ന 
അവരുടെ നിർദ്ദേശം പാലിയം ഇന്ത്യ പരിഗണിക്കു
കയും, കുഴൽ കിണർ കുഴിച്ച് വെള്ളത്തിന്റെ ലഭ്യത 
ഉറപ്പ് വരുത്തുകയും ചെയ്തു. ആ സമയം രൂപതയുടെ 
ആഭിമുഖ്യത്തിൽ ഒരു പ�ൊതു അഗതിമന്ദിരം നിർ
മ്മിക്കാനാവശ്യമായ ധനസമാഹരണം തുടങ്ങാനിരി
ക്കയാൽ നമ്മുടെ മൂവർ സഹ�ോദരിമാർക്ക് അജിന്റെ 
വീടിന്റെ തുടർ നിർമ്മാണത്തിനുള്ള പണം കണ്ടെ
ത്താൻ കഴിയാത്ത അവസ്ഥയുണ്ടായി.
ഒരു വാതിൽ അടയുമ്പോൾ മറ്റൊരു വാതിൽ തുറക്കു
മെന്നതും ഒരു ല�ോകനീതിയാണ്. ഈ സന്ദർഭത്തിൽ 
ഒരു ദേവദൂതനെപ്പോലെ, അജിന്റെ സഹായത്തിനെ
ത്തിയത്, അമേരിക്കയിൽ താമസമാക്കിയ അഭിനവ് 
എന്ന മെഡിക്കൽ വിദ്യാർത്ഥിയാണ്. അജിൻ ഫി
സിയ�ോതെറാപ്പിക്കായി പാലിയം ഇന്ത്യയുടെ ഐ.
പിയിൽ അഡ്മിറ്റായ സമയത്ത് ഒരു ഒബ്‌സെർവേർ 
എന്ന നിലയിൽ അഭിനവ് പാലിയം ഇന്ത്യയിലു
ണ്ടായിരുന്നു.
ഏതാണ്ട് സമപ്രായക്കാരായ അവർ അടുത്തിടപഴകു

വീട് സഫലമാക്കാൻ സഹായിച്ച ക്രിസ്റ്റൽ, മേബിൾ, 
ക്ലെറി, അജിന�ോട�ൊപ്പം.

കയും, കൂട്ടുകാരായി മാറുകയും ചെയ്തിരുന്നു. വാടകയി
നത്തിൽ അജിന്റെ കുടുംബത്തിനുണ്ടായ ചെലവിന്റെ 
ഒരു വിഹിതം മാസംത�ോറും ലഭ്യമാക്കാനും അഭിനവ് 
ശ്രദ്ധിച്ചിരുന്നു. വീടിന്റെ പണിയിലുണ്ടായ അനിശ്ചി
തത്വം മനസ്സിലാക്കിയ അഭിനവ് പണി പൂർത്തിയാ
ക്കാൻ ഉതകുംവിധം ഗണ്യമായ ഒരു തുക സമാഹരി
ച്ച് നൽകുകയും ചെയ്തു. അജിനായി സഹായാഭ്യർത്ഥ
നയുമായി മുന്നിട്ടിറങ്ങിയ ക്ലെറി, മേബിൾ, ക്രിസ്റ്റൽ 
എന്നീ സഹ�ോദരിമാരും അഭിനവും അവരെ പിന്തു
ണച്ച സുമനസ്സുകളും ഒരേ മനസ്സോടെ ഒത്തുചേർന്ന
പ്പോൾ സ്വന്തമായ�ൊരു വീടെന്ന അജിന്റെ സ്വപ്‌നം 
യാഥാർത്ഥ്യമായി. കൂടാതെ താരതമ്യേന കുറഞ്ഞ നി
രക്കിൽ കുഴൽക്കിണർ കുഴിച്ച് നൽകിയ സ്റ്റീഫൻ, 
വീടുപണി ഏറ്റെടുത്ത ക�ോൺട്രാക്ടർ വിജയൻ, 
ബാത്ത്‌റൂമിന് ആവശ്യമായ ടൈലുകൾ സൗജന്യ
മായി ലഭ്യമാക്കുകയും, കെട്ടിടത്തിന്റെ പെയിന്റിംഗ് 
ജ�ോലികൾ ഏറ്റെടുക്കുകയും ചെയ്ത ഉദാരമതികളായ 
സ്പോൺസർമാരേയും ഇത്തരുണത്തിൽ നന്ദിപൂർ
വ്വം സ്മരിക്കുന്നു.
അജിന്റെ അടുത്ത ജന്മദിനമായ ഡിസംബർ 19ന് 

സ്വന്തം സ്വപ്‌നഭവനത്തിൽ താമസിക്കാനുള്ള അനു
ഗ്രഹമുണ്ടാകണമെന്നായിരുന്നു അജിൻ ആഗ്രഹി
ച്ചതും, പ്രാർത്ഥിച്ചതും.
അപ്രതീക്ഷിതമായി ജീവിതത്തിൽ നല്ലകാര്യങ്ങളും 
സംഭവിക്കും. ഇക്കഴിഞ്ഞ സെപ്റ്റംബർ നാലാം 
തീയതി രാവിലെ വികാരിയച്ചൻ വെഞ്ചരിച്ചതിനു
ശേഷം ബന്ധുമിത്രാദികളുടെ സാന്നിദ്ധ്യത്തിൽ പാ
ലുകാച്ചി പുതിയ വീട്ടിലേക്ക് 'ഗൃഹപ്രവേശം' നടത്തു
മ്പോൾ, അജിനും കുടുംബവും തങ്ങളുടെ ആഗ്രഹം 
വിചാരിച്ചതിലും നേരത്തേ സഫലമായതിൽ സ്വ
പ്‌നതുല്യമായ ആഹ്ലാദത്തിലായിരുന്നു. തങ്ങളുടെ 
സ്വപ്നം യാഥാർത്ഥ്യമാക്കുന്നതിന് നിറഞ്ഞ മന
സ്സോടെ മുന്നിട്ടിറങ്ങിയവര�ോടും അവർക്ക് നിർല�ോഭ 
സഹായ-സഹകരണങ്ങൾ നൽകി അനുഗ്രഹിച്ച സു
മനസ്സുകള�ോട് വാക്കുകളിലൂടെ പ്രകടിപ്പിക്കാൻ കഴി
യാത്ത കൃതാർത്ഥതയുടെയും നന്ദിയുടെയും കലർപ്പി
ല്ലാത്ത ഭാവങ്ങൾ, അശ്രുകണങ്ങളായി അജിന്റെയും 
കുടുംബത്തിന്റെയും കണ്ണുകളിൽ ദൃശ്യമായിരുന്നു.
(പാലിയം ഇന്ത്യയുടെ വ�ോളന്റിയറാണ് ലേഖകൻ. 
നമ്പർ: 94470 26589).

വിശപ്പിന്റെ വിലാപത്തിന�ൊരു സാന്ത്വനം
കാൻസർ, വൃക്കര�ോഗങ്ങൾ, തളർവാതം, 
പക്ഷാഘാതം തുടങ്ങിയവ മൂലം ദീർഘകാല 
പരിചരണം ആവശ്യമുള്ള ഒട്ടേറെപ്പേർ നമുക്കു
ചുറ്റുമുണ്ട്. ചികിത്സയുടെ കനത്ത സാമ്പത്തിക 
ഭാരം അടിച്ചേൽപ്പിക്കുന്ന അനാഥത്വത്തിൽ കി
ടപ്പാടമുൾപ്പെടെ നഷ്ടപ്പെട്ടവർ, ജീവിതത്തിന്റെ 
പുറമ്പോക്കുകളിലെ ഏകാന്തതയിൽ അഭയം 
തേടുന്നവർ അനവധി. ഇവരുടെ വീടുകളിലെ 
അടുപ്പുകളിൽ തീ പുകയുന്നില്ലെന്നറിയാതെ 
'ആഹാരത്തിനു ശേഷം മാത്രം കഴിക്കാനുള്ള 
മരുന്നു' നൽകുമ്പോൾ നിസ്സഹായതയ�ോടെ മര
വിച്ചിരിക്കുന്നവർ... പാലിയം ഇന്ത്യയുടെ ഗൃഹ
സന്ദർശന പരിപാടിയിലൂടെ ഞങ്ങൾ കണ്ട മു
ഖങ്ങളിലധികവും ര�ോഗിയുടെയും കുടുംബത്തി
ന്റെയും വിശപ്പിന്റെ വിലാപത്തിനുമപ്പുറമുള്ളവ
യായിരുന്നു. ഞങ്ങളുടെ സാമ്പത്തിക പരിമിതി
ക്കുള്ളിൽ നിന്നു ക�ൊണ്ട് ഞങ്ങൾ 'ഫുഡ് കിറ്റ് 
പ്രോഗ്രാ'മിനു രൂപം നൽകി.
അഞ്ചു കില�ോഗ്രാം അരി, പഞ്ചസാര, തേയില, 
പലവ്യഞ്ജനങ്ങൾ ഉൾപ്പെടുന്ന 1000 രൂപയുടെ 
ഒരു കിറ്റ് എല്ലാ മാസവും ഇത്തരം വീടുകളിലെ
ത്തിച്ചു പ�ോരുന്നു. അർഹരായ ആവശ്യക്കാർ 

അനവധിയാണെങ്കിലും സാമ്പത്തിക പരിമിതി 
ഞങ്ങൾക്കൊരു പ്രതിസന്ധി തന്നെയാണ്. 
പക്ഷെ ഉറവ വറ്റിയ ആ കണ്ണുകളിലെ ശേഷി
ക്കുന്ന ആർദ്രത ഞങ്ങളെ അസ്വസ്ഥരാക്കുന്നു.
സന്മനസ്സുള്ളവർ ഒരു മാസത്തേക്കോ (1000 
രൂപ) ആറു മാസത്തേക്കോ (6000 രൂപ) ഒരു 
വർഷത്തേക്കോ (12,000 രൂപ) ഫുഡ് കിറ്റ് പ്രോ
ഗ്രാമിലേക്കുള്ള തുക നൽകി വിശപ്പിന്റെ വിലാ
പത്തിനു സാന്ത്വനമേകണമെന്ന് അഭ്യർത്ഥിക്കു
ന്നു. തുക പണമായ�ോ, ചെക്കായ�ോ, ഡ്രാഫ്റ്റായ�ോ 
പാലിയം ഇന്ത്യയുടെ പേരിലെടുത്ത് ഞങ്ങൾ
ക്ക് അയച്ചു തരിക. സംഭാവനകൾക്ക് 80ജി 
പ്രകാരം ആദായനികുതിയിൽ ഇളവ്.)
സംഭാവനകൾ അയയ്ക്കുമ്പോൾ 'ഫുഡ് കിറ്റ്  പ്രോ
ഗ്രാമിന് ' എന്നു കൂടി രേഖപ്പെടുത്തുക. പണം 
ഓണ്‍ലൈനായി അയയ്ക്കാന്‍ വെബ്സൈറ്റ് സന്ദ
ര്‍ശിക്കുക: https://palliumindia.org/donate
വിലാസം: പാലിയം ഇന്ത്യ ട്രസ്റ്റ്, ഐഷ മെ
മ്മോറിയൽ ഹ�ോസ്പിറ്റൽ ബിൽഡിംഗ്, മണ
ക്കാട് പി.ഒ. തിരുവനന്തപുരം 695 009 
ഫ�ോൺ: 97467 45504. ഇമെയിൽ: info@
palliumindia.org 

പാലിയം ഇന്ത്യയുടെ ഗുണഭ�ോക്താവും പ�ോളിയ�ോ 
ബാധിതയുമായ അന്നമ്മ ജ�ോസഫിന് ക�ോഴിക്കോട് 
ആസ്ഥാനമായ സ്മാർട്ട് ഫൗണ്ടേഷന്റെ സഹായ
ത്തോടെ ഒരു ഇലക്ട്രിക് വീൽചെയർ നല്കി. സ്മാർട്ട് 
ഫൗണ്ടേഷന്റെ പ്രതിനിധികളായ ഡി. വർഗീസ്, 
സൂസൻ വർഗീസ് എന്നിവര�ോട�ൊപ്പം പാലിയം 
ഇന്ത്യയുടെ എമെറിറ്റസ് ചെയർമാൻ ഡ�ോ എം. ആർ 
രാജഗ�ോപാൽ, ട്രസ്റ്റി ആഷ്ല റാണി എന്നിവരും  സ്റ്റാ
ഫംഗങ്ങളും സന്നിഹിതരായിരുന്നു. 

ഡ�ോ. രവി കണ്ണന് മാഗ്സെസെ അവാർഡ് 
അസമിലെ കച്ചാർ കാൻസർ ഹ�ോസ്പിറ്റൽ ആൻഡ് റിസർച്ച് 
സെന്റർ (സി.സി.എച്ച്.ആർ.സി) ഡയറക്ടറും ഓങ്കോളജിസ്റ്റുമായ 
ഡ�ോ. രവി കണ്ണൻ ഏഷ്യയിലെ പ്രധാന പുരസ്‌കാരവും പരമ�ോ
ന്നത ബഹുമതിയുമായ രമൺ മാഗ്സെസെ അവാർഡിന് അർഹ
നായി. ഇന്ത്യയിലെ നാലാമത്തെ പരമ�ോന്നത സിവിലിയൻ ബഹു
മതിയായ പത്മശ്രീ 2020-ൽ അദ്ദേഹത്തിനു ലഭിച്ചിട്ടുണ്ട്.
ഏഷ്യയുടെ ന�ൊബേൽ പ്രൈസ് എന്നറിയപ്പെടുന്ന രമൺ 
മാഗ്സെസെ അവാർഡ്, ചൈതന്യത്തിന്റെയും പരിവർത്തനാത്മക 
നേതൃത്വത്തിന്റെയും മഹത്വം ആഘ�ോഷിക്കുന്നു.

ഇന്ത്യൻ അസ�ോസിയേഷൻ ഓഫ് പാലിയേ
റ്റീവ് കെയർ (ഐഎപിസി) കേരള ചാപ്റ്റർ കേ
രളത്തിലെ പാലിയേറ്റീവ് കെയർ നഴ്സുമാർക്കായി 
ദ്വിദിന ശിൽപശാല നടത്തി. തൃശൂരിലെ കേരള ഇൻ
സ്റ്റിറ്റ്യൂട്ട് ഓഫ് ല�ോക്കൽ അഡ്മിനിസ്ട്രേഷനിൽ 2023 
ഓഗസ്റ്റ് 12, 13 തീയതികളിൽ നടന്ന പരിപാടിയിൽ 
പാലിയം ഇന്ത്യയിൽ നിന്നുള്ള 12 പേരുൾപ്പെടെ 11 
ജില്ലകളില്‍നിന്ന് 140 നഴ്സുമാർ പങ്കെടുത്തു. 

പതിറ്റാണ്ടുകൾ നീണ്ട തന്റെ സാന്ത്വനപരിചരണ യാത്രയിൽ പലതരം ര�ോ
ഗങ്ങളാൽ ബുദ്ധിമുട്ടുന്നവര�ോട�ൊപ്പം നടന്ന്, ഡ�ോ. എം.ആർ രാജഗ�ോപാൽ 
മനസ്സിലാക്കിയ പാഠങ്ങളുടെ സമാഹാരമാണ് ''വ�ോക്ക് വിത്ത് ദ വിയറി'' 
(ക്ഷീണിതർക്കൊപ്പം ഒരു യാത്ര). അലെഫ് ബുക്ക് കമ്പനി പ്രസിദ്ധീകരിച്ച 
പുസ്തകത്തിന് ആമുഖം നല്കിയിരിക്കുന്നത് ഡ�ോ. ശശി തരൂരാണ്.
ര�ോഗം തകർത്തു കളഞ്ഞവർക്ക് ആശ്വാസവും സുരക്ഷിതത്വവും നൽകാനും, 
ആര�ോഗ്യകരമായ ജീവിതം നയിക്കാൻ മാത്രമല്ല അന്തസ്സോടെ മരിക്കാനു
മുള്ള അവസരം നല്കാനും വൈദ്യശാസ്ത്രത്തിന് കഴിയുമെന്ന് ഈ പുസ്തകത്തി
ലൂടെ ഡ�ോ. രാജഗ�ോപാൽ സമർത്ഥിക്കുന്നു.
അലെഫ് ബുക്ക് കമ്പനി, ആമസ�ോൺ, ഫ്ലിപ്ക്കാർട്ട്, തുടങ്ങിയ വെബ്‌സൈ
റ്റുകളിൽ ലഭ്യമാണ്. കൂടുതൽ വിവരങ്ങൾക്കായി ബന്ധപ്പെടുക: info@
palliumindia.org / 858 999 8761 

ച്ചാഘട്ടങ്ങളിൽ എല്ലാം പ്രയാസങ്ങളുടെ ഗ്രാഫ് ഉയർ
ന്നുതന്നെയായിരുന്നു. ഉപ്പയുടെ അസാന്നിധ്യം സൃ
ഷ്ടിച്ച വേദന ഉപ്പാപ്പയുടെ സ്‌നേഹംക�ൊണ്ട് സീന
ത്തിന് കരുത്തായി. അരയ്ക്കുതാഴെ സ്വാധീനം നഷ്ട
പ്പെട്ട സീനത്തിന് ഉമ്മയ്ക്കും അനിയനും ഒപ്പമുള്ള 
ജീവിതം ദുഃസഹം തന്നെയായിരുന്നു. എന്നാൽ 
18 വയസ്സ് തികഞ്ഞപ്പോൾതന്നെ തന്റെ ആത്മവി
ശ്വാസവും മന�ോധൈര്യവും ക�ൊണ്ടുമാത്രം ജീവിത
ത്തോട് പ�ോരാടാൻ സീനത്ത് നിശ്ചയിച്ചു.
വീടിന�ോട് ചേർന്ന് ഒരു കട തുടങ്ങുകയായിരുന്നു 
ആദ്യത്തെ ഉദ്യമം. വളരെ അത്യാവശ്യമുള്ള സാ
ധനങ്ങൾമാത്രം ഉൾപ്പെടുത്തിക്കൊണ്ടുള്ള കട ഒരു 
ആശ്വാസമായി മാറി. പിന്നീട് വിവിധതരം ഉത്പ

ആത്മവിശ്വാസം + 
മന�ോധൈര്യം = 
സീനത്ത്

മറുമ�ൊഴി

രജിഷ സി.കെ.

ആത്മവിശ്വാസമാണ് ജീവിതവിജയത്തിന്റെ 
ആധാരം എന്ന് നാം പലപ്പോഴും കേൾക്കാ

റുണ്ട്. ശാരീരികമ�ോ മാനസികമ�ോ ആയ ഏതു വെ
ല്ലുവിളിയെയും തരണം ചെയ്യാനുള്ള കരുത്ത് ആത്മ
വിശ്വാസത്തിനുണ്ട്. ഇത് വെറും പറച്ചിലല്ല കേട്ടോ... 
കഴിഞ്ഞ ദിവസം തളിപ്പറമ്പ് ച�ോയും പ്രദേശത്തെ 
സീനത്തിനെ കണ്ടപ്പോഴാണ് ഞാനിക്കാര്യം അടി
വരയിട്ട് ഉറപ്പിച്ചത്. 
നന്നേ ചെറുപ്പത്തിൽ, അതായത് രണ്ടര വയസ്സിൽത
ന്നെ പ�ോളിയ�ോ ബാധിച്ച സീനത്തിന് ശാരീരിക ബു
ദ്ധിമുട്ടുകൾ കൂടപ്പിറപ്പായിരുന്നു. ഏഴാം ക്ലാസ് എത്തു
മ്പോഴേക്കും ഒമ്പത�ോളം ഓപ്പറേഷൻ കഴിഞ്ഞു. വളർ

ലേഖികയും സീനത്തും 

ന്നങ്ങളുടെ നിർമ്മാണത്തിൽ പരിശീലനം നേടി. പ്ര
ധാനമായും മട്ടന്നനൂരിലെ അമ്മ പെയിൻ ആൻഡ് 
പാലിയേറ്റിവ് കെയർ പരിശീലനങ്ങൾ നൽകുന്ന
ത�ോട�ൊപ്പം ചേർത്തുനിർത്തുകയും ചെയ്തു. ഒപ്പം സുമ
നസ്സുകളുടെ സഹായത്തിൽ വീൽചെയർ, ഇലക്ട്രിക് 
വിൽചെയർ തുടങ്ങിയ സൗകര്യങ്ങൾ സീനത്തിനെ 
തേടിയെത്തി. ചെറുതും വലുതുമായ പദ്ധതികളുടെയും 
സന്നദ്ധ സംഘടനകളുടെയും സഹായത്തോട�ൊപ്പം 
സീനത്തിന്റെ ആത്മവിശ്വാസവും കൂടി ഉൾച്ചേർന്ന
പ്പോൾ ജീവിതം മാതൃകാപരമായി മാറി.
വീട്ടാവശ്യത്തിനുള്ള ഉത്പന്നങ്ങളുടെ നിർമ്മാണ 
പരിശീലകയായി മാറിയ സീനത്ത്, ഒരു ക്യാമ്പിൽ 
വെച്ച് പരിചയപ്പെട്ട, ഒരു വശത്തിന് തളർച്ചയുള്ള 
മഞ്ചേശ്വരം സ്വദേശിയുടെ ജീവിതപങ്കാളിയായി 
അദ്ദേഹത്തിന്റെ  ജീവിതത്തിലേക്ക് പ്രവേശിച്ചു. 

തന്റെ കുറവുകളെ മനസ്സിലാക്കുന്ന ഒരാളെ കണ്ടെ
ത്തി എന്നുള്ളതായിരുന്നു സീനത്തിന്റെ ആത്മധൈ
ര്യം. വിദ്യാലയങ്ങളിലെ എൻഎസ്എസ് യൂണിറ്റു
കളും നല്ലവരായ അധ്യാപകരുടെ നേതൃത്വത്തിൽ നട
ക്കുന്ന സന്നദ്ധ സംഘടനകളും മറ്റും, ഉൽപ്പന്നങ്ങൾ 
വിപണനം ചെയ്തു ക�ൊടുക്കുന്നു.
ഭിന്നശേഷിക്കാരുടെ ഓട്ടത്തിലും പഞ്ചഗുസ്തിയിലും 
തുടർച്ചയായി ഒന്നാംസ്ഥാനം കരസ്ഥമാക്കുന്നുവെന്ന് 
സീനത്ത് പറഞ്ഞപ്പോൾ എനിക്ക് ഒട്ടുംതന്നെ അതി
ശയ�ോക്തി ത�ോന്നിയില്ല. കാരണം ഈ ആത്മവി
ശ്വാസത്തിന് മുന്നിൽ തടസ്സങ്ങളില്ല എന്ന്  എനിക്ക് 
അപ്പോഴേക്കും ബ�ോധ്യപ്പെട്ടു കഴിഞ്ഞിരുന്നു..
(കൂത്തുപറമ്പ് സ്‌നേഹസ്പർശം പെയിൻ ആൻഡ് പാ
ലിയേറ്റീവ് കെയർ വ�ോളന്റിയറാണ് ലേഖിക. ബന്ധ
പ്പെടാനുള്ള നമ്പർ: 97477 95410).

ഈ വർഷത്തെ ല�ോക ഹ�ോസ്പൈസ് പാലി
യേറ്റീവ് കെയർ ദിനം ഒക്ടോബർ 14നാണ്. 
''കാരുണ്യ കൂട്ടായ്മകൾ: പാലിയേറ്റീവ് കെയറി
നായി ഒരുമിച്ച് '' (Compassionate Communities: 
Together for Palliative Care) എന്നതാണ് 
ഈ വർഷത്തെ പ്രമേയം. ല�ോകമെമ്പാടുമുള്ള 
ഹ�ോസ്പൈസ്, പാലിയേറ്റീവ് കെയർ പ്രവർത്ത

നങ്ങൾ ആഘ�ോഷിക്കുന്നതിനും പിന്തുണയ്ക്കുന്ന
തിനുമുള്ള ദിനമാണ് ഇത്. 





Printed & Published by Dr. M.R. Rajagopal on behalf of Pallium India Trust, and Printed at Chasimar, Convent Lane,  
G.H.Junction, Trivandrum - 695001 and Published at T.C. 14/603, Santhi, PJRRA-65. Pothujanam Road, 

Kumarapuram, Medical College P.O., Trivandrum - 695011. Editor: Dr. M.R. Rajagopal.

Sahayatra Monthly, 
Published October 5, 2023	
hne 20 cq]

RNI.No.KERMAL/2009/30023
Registered KL/TV(N)/657/2021-2023

Licensed to post WPP KL/TV(N)/WPP/242/2021-23


